
TANELAR TERIZÜNGBA

Rasemnü, Mongputeni 1

Mark 1:35 (KJV)
Anepdang yakta ano manga alidang, Yisui shishir kimai adoka 
azüngmeyakdak tesem kati aenshia ao, aser yangji pai sarasadem.

Sen ayuba mapatemji yamai lir, nai bank sen yua ali nung tang, na nungdak 
tang senji agizüktsü akok. Nai bank nung account tapokra teti nai senji 
deposit asütsüla, kechiyong, nisung kati bank nung account melira, pai 
kechi agizüktsü. 

Yamaji sarasademba takümji-a iba küsa lir. Kodang asenoki sarasademer 
tanelar bank nung account nungi aji rezünger. Yisui aneppongi mesangwa 
tang pai konta aika sarasadem mapang agir aser pa kodang memchir 
telok jakdangi arur pai temenen mojingi sota aliba nisung aser shiranger 
dang ozüng agütsüdang parnok iba sarasademba yashi agi jioker-aneper. 
Yisu sarasademba bankji süna lir. Lai shibai ashir, pa azüngmeyakdakji pai 
pa sarasademdakji lir. Pai kodang lokdi-i sayatsüngi aor pai sarasademba 
ayuba tashiji agizuka amshir, idangji memchir tenük ngua sayatenya mapa 
inyaker. 

Nai anogo metenzükdang mapang agia sarasademang aser nai kidang 
nungi ayazüka aodang, nai sarasademba tashi ajanga nai Tsüngremer 
tashi kuli jenti angutsü Yisu tenüng nung.

AINKAR TAYONGZUKBA
Kü tanelar bank accountji sünga lir. Ni anasa aliba ajunga agi kü sarasadem 
tashi agi langzüa arakzür Yisu Khrista tenüng nung. Amen.

LAI TAZUNGTSU
Tesalonika 5:17

365 ANOGOSHIA LAI AZUNGTSÜ TAYONGZUKBA
Nü Lai tanü atema:

TATSÜBATEMJI ENDOKANG

Yangtepnü, Mongputeni 2

www.goodnewsdailydevotional.com

Yohan 18:37
Pilati pa dang ashi, “Ajangla na Chuba asü?” Yisui langzü, “Ni 
Chuba ka ta nai ashir. Ni ochi indang kuli agütsütsü aso aser aji 
atema ni alimai aru. Ochi meyong shir lir parnok ajaki kü o angar.” 

Asenoki kodang nükjidong ka yutir, idakji takokba tashiji lir. Nai kodang 
alima tatsüba lenmang nung mejajar, nai nükjidong ayuba lenmangji 
shitakba atongtsü. Na kechi atema aso aji metettsüla. Na alima yimya 
libaliru alema asoba masü saka kotaker imli nung tajangzük angutsüba 
atema lir, nür kibong nung aser na mapa inyakba jaka nung aser iba 
den temapa ajaklen lir. Tsükchir i shiba pa nükjidongji Tsüngrem o nung 
tezüng yanga malir itemji anokshir.

Yisui ayongzüka ashi, pa ochi kuli ashitsü atema aso. Pa nükjidong ka 
atema tang ali, aika atema masü. Tanü nai kechi shitakba nungdak iba 
nungji ranglokang. Ne mapa kechi nung tajangzük lir idakji ranglokang, 
tesensaktep tajungtiba yangluang tsükchir nem na kodanga 
atsürteodaktsü. Nai Tsüngrem tejangja tesayuba nung ranglokang aser 
tsükchir mapatemji endokang. Nai iba nung ya amangra, nai asenjena 
aotsü aser nai kuli jenti bener arutsü.

AINKAR TAYONGZUKBA
Ni takoker rongnung takokba atema soa lir aser ajaklen temoatsü renloka 
aor. Ni kodanga tsükchir i matsüzüktsü, kechiyong ni ochi lenmang nung 
lir aser ni aji anedaktsü Yisu tematiba tenüng nung! Amen 

LAI TAZUNGTSU
Mark 11:23

365 ANOGOSHIA LAI AZUNGTSÜ TAYONGZUKBA
Nü Lai tanü atema:

OLA NOKTANGER

Rogonü, Mongputeni 3

www.goodnewsdailydevotional.com

1 Korint 14:10
Alima nung oshi paikati lir aser tetezü meli-i jembiba oshi kecha 
maka.

Earphones kar yanglua lir iba ajanga nungdak makaba ola temji 
noktanger aser olaji shibangtsü. Yamaji, iba alima ya ola aikati zünga 
lir, laishibai ashiba ama item ola ajakji tetezü makai mali. Item ola tem 
ajanga ne tashiji atsüzüka odaktsür. Item temashi olaji ken, mesüra 
sayutsüngi kar ajanga asütsü akok mesüra nisungi o tamajung jembiba 
asütsü. 

Tsüngrem oji asenok tanela wapanger alima olatem noktangtsüba 
nok o nü ka lir. Kodang alimai laoer ta ashidang, nai ayongzükang ni 
bo “ajungketer.” Tsüngrem ochiba o ajanga alima tamashi ola ajakji 
noktangang. Alima nung mapa mali ta jembitang, na aser nür kibongi iba 
o temji tagizük. Kechi yong na kotaker o tongtartem lir, aser ne nungdak 
temji kotak imli nungi agutsür. Hallelujah!

AINKAR TAYONGZUKBA
Ni ola tamashi ajakji kü tenarongi maitdaktsütsü noktanger. Ni Tsüngrem 
o nung noktaka lir, aser ni kü taküm kuli tajung bener arutsü Yisu tenüng 
nung! Amen.

LAI TAZUNGTSU
Yob 22:29

365 ANOGOSHIA LAI AZUNGTSÜ TAYONGZUKBA
Nü Lai tanü atema:

TSÜNGREMER ONGO

Küptoknü, Mongputeni 4

2 Timoti 2:15
A-aka meli-i teinyaker ka küma ochi oji timi amshia Tsüngrem 
tsüngdang agizüktettsüsa ne sasa bendanga agüjang.

Ongo (arithmetic) nung pezü sü lir ibaji inyaktsüba atema, (addition) 
bendenba (subtraction) endokba (division) lemsaba aser (multiplication) 
bendenlokba, item ajak rongnung (division) lemsaba agi küsa teyong 
agi lemsaba lir. Iba agi Laishibai (division) lemsabaji amshir, kechiyong 
Laishibai ashir, Tsüngrem oji shitakba ochiji lemsa amshir. Adianutem 
iba dang ya (arithmetic) ongo ta ajar. 

Tsüngrem oji nü taküm nung küsa lemsa amshitsüla, nai ne temang 
anema li nür yamaji rongsen a nungdaker, nai küsa nung rangloker 
inyakang kechi yong ajakji nai nungdaker. Tsüngrem oji teti bushiang 
aser nü taküm nung ajak peritsü. Tsüngrem o bushiba nung mapang 
yangluang, aser balala ajanga ne tanelar chiyongtsüji ngua na temang 
aser tanela nung tashi aita aintsü. Ni tanü ayongzüker ne taküm ajaklen 
Tsüngrem o agi moshia asüngtsü Yisu tenüng nung!

AINKAR TAYONGZUKBA
Ni kü taküm nung nangzüka jembir kü temang anema alitsü, rongsen, ni 
azüngba aser kibong nung tesendaktep tajung. Ni kecha agi manüngtsü. 
Ni mesüngtangtepba temoatsü lir. Yisu tenüng nung. Amen.

LAI TAZUNGTSU
2 Peter 1:3

365 ANOGOSHIA LAI AZUNGTSÜ TAYONGZUKBA
Nü Lai tanü atema: Zefa. 1:14-3:20; Hag. 1-2; Zeka. 1:1-11

JAKLA ASÜ TEMABA

Amungnü, Mongputeni 5

1 Korint 15:31
Ni anogo shia asür ta iba indang adianutem, ni Khrista Yisu asen 
Kibuba nung nenok dak kü uluba aliba agi ni atangji azüngashia 
ashir.

Na tamabai atutsübaji ne jakla agi lemteter. Na tamabai tuteter atongbaji 
ne jakla agi lemtetba lir. Jakla tamajung ajanga tamajung ajakadoker, 
kibong tesentaklep raksar, sensatsüba, ain adokba ajakji pei jakla 
ajanga adoker. Tenyar Pauli ashir, anogotog shia kü shi mapa ya ali 
nung remdaktsür, kechiaser ali shi yimya agi tebilemba tesüleni anir. 
Shi tebilemba agi rara bangsentang koknür aser alima nung amajog 
mapatem jangrar. 

Nai jungkai o azüngdang, nai ne jakla tamajungji ali nung rema 
yutsütsüba shimtetang, nai ne jaklatemji tenüng teta shiang aser nai ne 
sasa shiang ni tanü item ya endoker aser ali nung rem-a yutsür. Iba 
jakla ajanga ni atsüzüker saka item ya teti atema ali nung rema yutsür. 
Na atema tarutsü tesangwa anogo yua lir. Saka jakla tamajung ajanga 
Tsüngremi renema alibaji raksatsür. Na takokba atema soa lir. Tamajung 
jakla khu ajak pungtoka yujang Yisu tenüng nung.

AINKAR TAYONGZUKBA
Ni kü jakla tamajung ajak endoker koba agi kü tepela, tesünep aser 
takok ajak aoya odaktsür. Tsükchir i kü taküm shilem amshiba ajak ni 
agitet-a endoker, Yisu tamatiba tenüng nung! Amen 

LAI TAZUNGTSU
Filipi 4:4 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Zekaria 1:12-7:14

AINKETBA OLA

Tentonü, Mongputeni 6

1 Peter 4:11
Kechisarena nung Yisu Khrista ajanga Tsüngrem 
sentsüwangshidaktsütsü asoshi kari o jembira, pai Tsüngrem 
otem ama jembiang; kari tenzükra, Tsüngremi agütsüba tashi ama 
inyakang; kechiyong Yisu Khrista meyong sentsüwangshi aser 
bangdak teti tatem makai lir. Amen.

Ne temeliji chiyungtsü menaktangtsüba atema tang masü, saka iba 
ya Tsüngremer temeshi oset ka lir, iba agi na tarutsü tejangraba nai 
kazüka jembia yanglutsüba lir. Tasütsü aser taküm, ano na takokba aser 
tamakok, ajakji ne temeli agi jembitsü tashi aguja lir. Aji nai shisaka-a 
amshiang aser iba ajanga ne tarutsü nai jangraba ajakji yanglutsüba lir.

Tsüngremer mapa nung, Tsüngrem ainker temesüba aguja lir, saka 
Laishibai ashir, Khristantem ajak-i ainker ama Tsüngremer olaji 
jembitsüla. Tanü iba ochi ya nai azüiatang, tangar i na atema jembitsütsü 
menüngdaker. Ainkar ama ne taküm nung ne sasa nai jembiang, aser 
tangari nai koda temelenshiba nung jembir aji ngudakjang. Khen khen 
mapangtemji mejung aka nai tajung tang jembiang, sensaka oji ne 
tebang nungi tatokdaktsü. Teti moshia aliba, tesünep aser takokba 
tang ayongzüka nangzükang, aser nai nangzüka jembiba süngjangji nai 
achitsü. Hallelujah!

AINKAR TAYONGZUKBA
Kü temeliji kolem (pen) ama zülutsüba renema agütsü, tajung aser 
taochi kü arishi tepiyong kü sülen anitaktsü. Kechisarena ni jangrar, kü 
nem agutsüogo Yisu tenüng nung. Amen 

LAI TAZUNGTSU
Tenüngsang Ken 45:1

365 ANOGOSHIA LAI AZUNGTSÜ TAYONGZUKBA
Nü Lai tanü atema: Zekaria 8-13

KI TONGSHI TULU AMA
SAK-A NOKTAK

Sangtennü, Mongputeni 7

Yohan 10:17
Iba asoshi kü Bui ni meimer kechiaser tanaben meyipa agitsü 
asoshi ni kü taküm yutsür. 

Na tsürabur mesüra lenir ka asü nung nai nür chirtemji meimer 
kechiyong parnokji ne meyong lir. Saka ano taroba tesensaktep agi a 
lir tetishitsü agi, tashi angaba, shisataka mesüra tasoba tesensaktep 
ajanga temeimji tali tarokba akümer. Yangi Yisu i o balaka ashir, kechiba 
tebui pa meimer, nai Yisui yamai ashitsü ta bilemer asü? Kechiyong pai 
sayutsüngi mesür sayatenya inyakba agi saka pai ashir, “Ni” kü taküm 
lao-a agutsü aser tanaben meso-a sak.

Shibai i pei sasa melaoner parnokji Tsüngremi meimer. Iba lima nung 
rishikangshji, temulung ajemba aser tetsübu agi sünga lir, saka nai ki 
tongshi tashi tait ama marakzü-i saker noktaka alibaji Tsüngremi meimer. 
Na kechi tia nung liaka na tashi aita noktakba tatishitsü ka kümdakjang. 
Khen khen na tamakok nung shisabulu aka, temulung ajema tetsübu aru 
aka, nai ne sasa shiang, ni tsük-aka ni lao a malitsü, ni tanaben saktsü.

Tanü nungi kecha mapangi- a ni meremdaktsütsü. Na saker Yisu tenüng 
nung!

AINKAR TAYONGZUKBA
Ni kechi jenjang nung liaka, ni kodanga tsüka meremdaktsütsü. Ni kor 
takokba ama saker. Kü takümji tashi tulu agi kümzüka shibanga lir Yisu 
tenüng nung. Hallelujah!

LAI TAZUNGTSU
Rom 4:20-21

365 ANOGOSHIA LAI AZUNGTSÜ TAYONGZUKBA
Nü Lai tanü atema: Zekaria 14; Malaki 1-4

TEYANGLUBA BALAKA 

Rasemnü, Mongputeni 8

Rom 12:2
Iba lima putu yimya den sütepa telima, saka nenok temulung 
asentenshiba agi nenok taküm yimya melenshidakjang; anungji 
kechi tajung tagizüktettsü aser tabensaba Tsüngremi mulungba lir, 
aji nenoki angatettsü.

Asenok iba lima ka nung alir, koba nisung yimya balaka lir iba nungi pila 
alitsü sendoker. Nisung aikati Tsüngrem melena nongdoko mapatem 
nung atentsü aser nisung peladaktsütsü bushir, saka Tsüngremi 
nüburtem shimteter shirnoki alima konang nüngsang aser alimai 
agizükba mapatem mebushir. Laishibai lepshia metetdaktsür asenok 
alima indang masü koba Yisu-a alima indang mali asü.

Alima nung aliba lokti ajaki agizüker süra ajakji shitak ta masü. Laishiba 
nung Daniel taküm pai balaka alitsü lemtet. Nisung ajaki mula moshia 
chiyungtsü chi-a ajem tang, pai chiyungtsü balaka chi-a Tsüngrem nem 
akümtsübutsü shimtet. 

Asenok iba lima densa nung balaka Tsüngrem anidaktsüba shimtet-a lir. 
Asenok alima ozüng aser mapa nung jajatsüba masü, pei tebilemba-a 
melenshir, kechi iba kasa bilembaji khrista dak liasü aser tang asenok 
den lir.

AINKAR TAYONGZUKBA
Ni iba lima indang masü. Ni Tsüngrem temeshi mapa atema balaka yu-a 
lir. Ni nisung madak sentsüprang tesangwa balaka lir, kübu kotak nung 
aliba sentsüwangshitsü asoshi lir. Amen 

LAI TAZUNGTSU
Yohan 15:19

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 1-4

NÜ DEN SHIBA LIR?

Yangtepnü, Mongputeni 9

www.goodnewsdailydevotional.com

2 Timoti 4:11
Kresken Galatiai aser Tita Dalmatiai ogo. Luk dang kü den lir. Nai 
Mark ne den anir arungma, kechiaser tenzükba mapa nung pa ni 
asoshi teyariba lir. 

Alima taküm nung nisung asem sü lir, kar nungdak atema arur, kar 
asenok nem tasayutsü atema arur aser karbo mapang ka atema 
tang arur. Item ajakji ni ajangshia arugo. Karbo nai bilemba nungdak 
ataloktsütsü atema arur. Karbo mapa ka atema arubaji na yaritsü aser 
tenzüktsü atema Tsüngremi yoker. Aser kar na sayutsü arubaji tajung 
mesüra tamajung sayutsüba arur iba timtem aser tashiba ajanga na 
shisa ka daktsü nüba mapang ka lir. 

Tenyar Paul i ashir, Mark ji pa atema tajangzük anguba liasü, pa ji kanga 
nungdak nung yari-a amshitsüba nütsüng ka liasü. Pa timtem kuret 
makütsü saka anisüngzük bener aruja liasü. 

Tanü ni sarasademtsür Tsüngremi na atema ne nungdak nung yarir 
temeshiba nisung ka yoktsü asoshi, aser na tetemsüba shisatsü ka – a 
jajatsü aser na Tsüngrem mapa tangatetba ne den teti alitsü. Amen. 

AINKAR TAYONGZUKBA
Ni temeshiba teyarir ajaklen nungi arutsü ni ozüng agutsür. Ni tamajung 
metsütem kü anasa aliba temji tezüng nungi rakteter endoker Yisu 
tenüng nung! Amen 

LAI TAZUNGTSU
Kolosi 3:17

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 5-7

RONGSEN NÜKJIDONG KA ASOSHI

Rogonü, Mongputeni 10

www.goodnewsdailydevotional.com

Zekaria 1:17
Tanaben ya oda sangdongang, Yamai Temeranger Kibubai ashir, 
Kü yimtitem tanaben azükaruba agi moshitsü aser Kibubai tanaben 
Zion madak taochi akatsü aser tanaben Yirusalem shimtettsü.”

Osangtajungji angati agutsüba lir, saka memchir dang aji proka aotsübaji 
asenok rongsen nungdaker. Tsüngrem taochi agi onoki sen crore aika 
endoko Tsüngremer mapa inyaker, ya-a alirtem nem chiyungtsü agutsür, 
kar school-i yoker aser osangtajung Tsüngrem o zülua ajener proker, 
aser crusade tulu ayongzüker, item ajak ya rongsen nungdaker. Nai 
Tsüngrem jungkai o azüngba ya angati azünger, saka nisung kari iba 
kaket ya ajentsü atema rongsen agutsür. 

Tsüngrem imli tejakleni bener aotsü atema rongsen nungdaker, iba yong 
Tsüngremi ne nem rongsen moatsüner pai ashir “kü imti temji temoatsü 
agi süngdaktsünür.” Na rongsen lenmang tulu lapoka aotang, na atema 
tang tebilem, iba rongsen ajanga nai nukjidong ka yuang, nisung kar 
nem chiyungtsü agujang kechiyong Tsüngremi na rongsen moatsü. Ne 
rongsen moatsüba ajanga tesem kar nung sentep ki südakjang.

Tanü nai rongsen temoatsüji agizükang rongsenji arudaki. 

AINKAR TAYONGZUKBA
Rongsenji arudar! Ni rongsen nungdaker Tsüngrem imli tajangzükar 
angutsü asoshi. Kishitem ajak lapoka lir, rongsen arutsü asoshi. Yisu 
tenüng nung. Amen  

LAI TAZUNGTSU
Apijemtsü Shin 3:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 8:1-10:15

NÜKLA 

Küptoknü, Mongputeni 11

www.goodnewsdailydevotional.com

1 Putipuyang 26:18
Anüolen Parbar asoshi lenmang nung pezü aser, Parbar nung ana.

Nükjidong ka yura iba agi, takokba lenmangji nonga aor. Laishibai ashir, 
kong nükla nukjidong mali, nisungtem samar. Ibaji shi temang nung tang 
asür masü, saka nai kechi kongshir ajak asür. Nukjidong ka yur inyakba 
agi nai jangraba alizüngji atonger.

Laishibai nung shia aliba ya reprangang aikati bilemer kishi nüker 
temji tenla ki ji sür parnok idakji noktaker. Saka ainkeri bo ki ji asütsü 
metenzük dang pa nukjidongjibo yua liasü. Tangbo na talidak malitsü 
akok, saka nai ne nukjidongji nür kibong ki tulu ka nung lir ta ne nükla 
yuang, ne bank account nung sen moshia lir aser ne Tsüngrem tenzük 
mapaji süian-a oatsü. Nai bilemtangba tashi nungji, nai inyaktettsüba 
tashi lir.

Nai jangraba ka nü nükla nung yuang aser aji inyakang, aser ne nükla 
bilemba süjangji tepela nung angutsü.

AINKAR TAYONGZUKBA
Kü marok moshia lir. Kü taküm mamatsü aser ninang mojitsü nung 
alir, kecha mesamatsü, kecha meraksatsü. Tsüngrem kü den lir, ajak 
tajungtang, ni kecha agi manüngtsü. Amen 

LAI TAZUNGTSU
Apijemtsü Shin 29:18 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 10:16-12:21

NÜJI TULU

Amungnü, Mongputeni 12

www.goodnewsdailydevotional.com

Hosea 4:6
Shisatsü anüngba yong kü nübur samar; nai shisatsü magizük 
nungji, ni asoshi na putir mesüdaktsütsü. Ne Tsüngrem ozüng nai 
amadok nungji, nia ne chirtem amadoktsü.

Nisungi bilemer kodang nisung kaji tenla ki dang ali nung mejanger 
menga, jeba-a saktsü-a sarasademer pa tanela nung nüji angur ta bilemer. 
Saka adianutem, nai ya junga angang, shitakbaji kodang nai Tsüngrem 
o metetba nung ne tenük lapoker, idangji na nüjibaji angur. Na ali nanga 
langa sarasadem aka na saka dang kasa nisung yimya memelenshi 
saker. Mojing tang tammang indang chuba chir ta ajar. Chuba chir tetezü 
mezüng aser tammang tetezü kecha tashi temetet makaba. Paji mezüng 
nungi kecha memet tamashi liasü. 

Memetetba jaka nung na teli. memet Tsüngrem o ajanga tesangwaji 
agizükang. Tsüngrem o agi tesangwa aitdaktsür aser tammangji samatsür 
idangji ne tangatetba shisatsü melenshitsür. Kodang ne tebilemba 
melenshir, idangji shitakba na sala-a nüji angur. Tsüngrem o shisatsü 
ajanga na tajuntiba nüji ji angur.

Tsüngrem o agi teti mesü-ang aser ne tamashiji ne dak nung jena 
aodaktsü, ne rongsen lenmang, ne temang anema aliba ajak nung renloka 
temoatsü asutsü, kodang Tsüngrem o tesangwa ji ne dak aitdaktsütir.

AINKAR TAYONGZUKBA
Ni tamashi malitsü. Yisu ajanga, ni tamashi nung alar masü ni nüjiba. 
Khrista dak akaba shisatsüji kü dak lir. Shisatsü aser tangatetba kü dak 
nungi yima adoker Yisu tenüng nung! Amen! 

LAI TAZUNGTSU
Tenüngsang Ken 119:130

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 12:22-14:12

MANGATETBA TANELA KA

Tentonü, Mongputeni 13

www.goodnewsdailydevotional.com

1 Peter 1:10
Iba tekümtet indang ainkartem shiri nenok asoshi atemzükba 
taochi indang shin, parnoki iba tekümtet arishi aser meranga bushi.

Kodang ni lanu-a liasü Ni kü sasa “tanak Elijah” ta ja-a liasü. Iba 
mapang nungji ni bilem Elijah tashi ainji ni metongtetba ka lir ta bilem, 
saka kodang Tsüngremi kü tang iba Lai tekong ajanga pa ochi tarokba 
junkai adoka sayu, idangji ni angatet ainker Elijah-i takümtet miim oji 
reprangnü-a jangraba liasü, saka pa nem miim oji angutsü memela 
mezüng ainker temi mangatet aser mamang-tarutsü nung tanela tasen 
ka arutsü, koba nung Tsüngrem pa sasa arutsü aser pa idakji anenloka 
alitsü.

Tajen Lai nung, tanela temeshi ainker dangi mapang tatsüka atema 
arutsü aser shin o agutsütsü. Saka tangba Tsüngremi pa teti talidak 
asenok dak yanglu-a lir. Pa na aser ni den alir. Iba ajanga meteter asenok 
Elijah aser Isaia ainker den tamaba lir. Iba junkai agutsüba ajanga na 
oang aser ne nem agutsüba tanela temeshi tashi ajanga na alidak alima 
koktetang. Amen  

AINKAR TAYONGZUKBA 
Kü dak aliba Khristaji sentsüwangshi teyimla. Ni tamatiba Tsüngremer 
talidak tashi lir, aser kü dak aliba ajak Tsüngrem sentsüwangshi asoshi 
lir Yisu tenüng nung. Amen.

LAI TAZUNGTSU
Ibri 11:39-40

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 14:13-17:13

TAKOKBA AROGO

Rom 8:37
Ajangla item indang asenoki kechi ashitsü? Tsüngremji asenok 
asoshi lira asenok anema shiba ali?

Sentep arogotem aser khristantem asem sü lir. Tamakok, raraba, aser 
takokba khristantem lir. Tamakok arogo sentep temi parnok khrista nung 
tajangzük alibaji mangatet-i lir. Aser raraba arogotemi teti mojing den 
rarar aser talenba nungi salatsüba nüji bushir. Saka takokba arogotemi 
temaba nungi tenem tema nung noktaker takokbaji teti ayongzüker.

Takokba khristantemji Tsüngrem o agi sünger temelenshiba tangatet 
nung jajar. Parnoki talenba oji mejembir saka parnoki tangar alena 
aliba temji salatsütsü bushir item ya Tsüngremer temeranger sepai 
lenir lir, sarasadem nung tashi tulu aser Tsüngrem oji teti parnok asoshi 
chiyungtsü lir. Takokba khristan ka temaba-i yinang, nai tashi maitba 
masü, na ne sasa temeranger sepai lenir ka kümang.

AINKAR TAYONGZUKBA 
Ni tenem temaba nung jajaba Khristan ka lir. Ni alima densa tema nung 
kü taküm jajar. Ni tamakok nung mali mesüra nüji angutsü bushiba 
masü, Ni takokba Khristan ka lir. Ni nangzüker Khrista indang tashiji kü 
dak angur aser arakzü, ni tematiba nung jajar, tangar-a nüjiba lenmang-i 
anir, aser kangki takokba kü taküm atsür aor. Kü temoatsü, tesünep aser 
tashiji marakzür Yisu tenüng nung. Amen. 

LAI TAZUNGTSU
2 Korint 5:20

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 17:14-20:34

AROGO

Mathi 16:18
Aser ni ne dang shidi, “Na Peter aser iba lung manung ni kü arogo 
yangertsü; aser tasüba; aintemi ibaji makoktsü. 

Arogoji alima nung tashi tulutiba lir, mangateter nisung kari bilemer 
tamanger kar senteper Tsüngrem tang jeba sarasademer ta repranger. 
Arogo ta ajabaji Greek o nungi aru Ekklesia, tetezü nisung telok sentener 
aser alima atema government ama lemteta sendong yanglur. Arogotemi 
alima nung kechi koma jajatsü aji lemteta sendong yanglur. 

Arogo tetezü tashi aser kütdang asütsüba khristantem dak lir. Nenok 
tashi tulutiba temzüng yanglurtem yuja lir. Sentepi aobaji yimya agi 
aoba masü, saka idakji temzüng ozüng aser alimaji koda yanglushia 
tarutsü atema yimsü süba nung tali techiraba nung yanglushitsü asoshi 
lir. Na tesülen tang mener teli, na khrista atema telemtet kar memchir 
kongshitsüba ka kümang, shiba nenüngdaker parnokji ketdang mapa 
nung enokjang. Ne nem tashi aguja lir, shiba endoktsü aser shiba 
enoktsü koba nai junger ta angur Yisu tamatiba tenüng nung. 

AINKAR TAYONGZUKBA
Ni Tsüngremer ekklesia nung shilem ka lir, alima nung yimsü süba tashi 
tulutiba lir. Tanela temzüngji temeshiba nung yanglur. Ni anema mulomi 
kishiji shibanger Yisu tematiba tenüng nung. Amen. 

LAI TAZUNGTSU
Ibri 10:25

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 21-22

TEPELA TENZÜKER

Filip 4:4
Teti Kibuba nung pela-ang; tanabena ni shidi, pela-ang.

Na pela alitsübaji shinga indang masü, ibaji Tsüngremi ne nem agutsüba 
mapa lir. Pela aliba nisung dakji temulong tesünep, tashidak aser tejashi 
mali. Ne jakdang tamajung kar atalokra kodanga na anasa alirtem nem 
tai takütsü. Tsükchiri na tsüktsü atema tetezü balala agi na atitangtsü 
aser na timtem baji tangar nem tai nongloktsütsü, tangar nem tai 
agutsübaji tsükchir tekülak lir, iba tebilemba nung na madok daktsütsü 
atema lir.

Tanü Lai tekong ajanga ne nem ozüng agutsür kibuba nung na pela-ang. 
Khrista ne dak alibaji sentsüwangshi teyimla taoba, ne nüksü aitokang, 
ne tabubang tsahi aitang aser tejakleni oang, ne telong nung taküm tsü 
lir, ibaji ne taküm ajaklen yimdakjang. Tsüngrem o agi ne mesü-ang aser 
Tsüngrem tesangwa agi ne tammang kinuk ajak sangwadakjang. Tang 
ne tepela aser tashiji tanaben bener arung Yisu tenüng nung.

AINKAR TAYONGZUKBA
Kü taküm temaba tashi agi wabanga lir. Ni tashi mait, tasü mait mesüra 
tetsübu malitsü. Kechi jenjang densa agi kü tepelaji maoyadaktsütsü. Ni 
kü sasa teti pela alitsü kü dak nungi taküm tsü yimdaktsütsü. Ni kibuba 
nung teti pela alir. Amen.  

LAI TAZUNGTSU
Nehemia 8:10

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 23:1-25:13

MAPANG LEMTETBA

Rogonü, Mongputeni 17

www.goodnewsdailydevotional.com

Luk 16:11
Anungji memeshiba rongsen nung nenok dak temulung melemtetra 
temeshiba rongsen nung nenok dak shibai temulung lemtettsü? 

Nai inyakba ajak nungji junga mamshira Tsüngremi na nungi bener 
oadaktsü. Nai rongsen amshitsü meshira, iba nungi agi inadoktsü. 
Takar ajakji Tsüngremi rongsen agutsüba nung tenzüker ka ta sayur. Lai 
shibai ashir, nai rongsenji junga amshitsü memetetra, Tsüngremi tanelar 
sempet aser temoatsü agutsütsü asoshi ne dak tamang makar.

Nai ne taküm koma jajatsü junga bilemtanger lemtetang. Ne mapanng 
aser mapatemji shisataangaa lemsang, ne sarasademba mapang aser 
ne ali mapatem ajak shisaka-a inyakang. Nai koba mezüng inyaktsü aji 
junga lemtetang aser Tsüngremi na tali angutsüba yaritsü. Tang nai iba 
Tsüngrem shin o osang azüng dang, Tsüngrem taochi agi Tsüngrem 
tenzükba wadang, nür kibong aser rongsen ne dangi arutsü.

AINKAR TAYONGZUKBA 
Kibuba taochiji kü manung lir. Aser pai shi aser tanelar temoatsü kü 
nem tamang ka-a nongloktsür. Ne temeshiba shisatsü aser yimya tajung 
nung inyaker. Ni mapang, rongsen, tenzükba aser tesendaktep kanga 
tajungtiba nung amshia jajar. Ni ochishiba tenzüker kilir ka lir, aser pai kü 
nem tuluba kü taka nung enoktsütsü Yisu tenüng nung. Amen.  

LAI TAZUNGTSU
Tenüngsang Ken 90:12

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 25:14-26:68

TSÜNGREM MIIMBA MAPA

Küptoknü, Mongputeni 18

2 Korint 4:7
Saka atendanga otetba ainji onok meyong masü, saka aji Tsüngrem 
meyong ta sayutsü asoshi iba senti rongsenji onok ali po nung 
rizünga kar.

Aibelen tulutibaji nai ne sasa amanger na Tsüngrem tsüngdang kecha 
jenjang maka ta amanger, Tsüngremi kodang na repranger, pai pa ne 
dak angur. Tenyar Pauli jungkai adokba ashir, asen ali temang nung senti 
taripiji bena lir. Ne shi temangji Tsüngrem temeshiba senti taripi ki lir. Ne 
dak Tsüngremji miim-a mena lir. 

Tanü nungi Tsüngremji ne dak bena lir ta jembiang. Na atamata nisung 
masü aser takokbaji ne dak tejangja lir. Nai kodang jembitir Tsüngrem 
tashi agi jembiang, nai metet na Tsüngrem ola lir aser taküm aser tashiji 
ne dak rezünga lir. 

AINKAR TAYONGZUKBA
Kü dak Tsüngrem miim-a lir, pa tashiji kü dak lir. Kü lemang aser 
sendongji Tsüngremer sendong lir. Temeshi taripiji ni bena lir aser tanü 
ni kongshiba ajakji temoatsüba lir. Ni kotaker tashi amer ni inyakba ajak 
nung Tsüngrem tamatiba jungkai adoker Yisu tamatiba tenüng nung. 
Amen. 

LAI TAZUNGTSU
Tenüngsang Ken 82:6

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mathi 26:69-28:20 

TSÜNGREM NUNGI JAKZUBA

1 Peter 1:23
Kechiyong tesamatsü metsü nungi masü, saka mesamatetba 
metsü Tsüngrem O koba taküm aser teti munga aliba o lir iba jagi 
nenok tanaben aso.

Ni nisung ajak dang teti ashir, nai nür kibong tetsü, tebu-o taoba indang 
nung rangloker lira, na tesülen tangi atsüsüka oa atemtsü. Nisung aikati 
pa tamakokji pei kidong aser kibong atakatem nung tai nongloktsür. 
Saka na kodang Yisu Khrista dangi arutir, na tasen poktetba, aser na 
mesamatetba metsü nung soa lir, koba agi atakatem ajak meibanga 
kümzüka lir.
 
Nai ne takümji Tsüngrem o nung bendanga inyakang. Iba o ochi agi ne 
mulung aser tebilemba shisatsü ajak sot-a yuang. Tang na Tsüngrem 
sentsüwangshi mungdang tulu nung ja-atetbaka lir. Sensak, tamakok 
mesüra tashidak ne taküm nung mali Yisu tashi tulutiba tenüng nung!

AINKAR TAYONGZUKBA
Ni Tsüngremi shimtetba lir, balaka pa temeshi sendong asoshi yanglu-a 
lir. Ni mesamaba metsü ka soa lir, alima tesotba aser atakatem ajak 
nungi kümzuka wabanga lir. Ni alima yimya nungi tamaba nung lir. 
Sensak, tamakok mesüra tashidak mali. Ni takokba nung jajar aser iba 
koktetbaji ni asoshi teti lir Yisu tenüng nung! Amen. 

LAI TAZUNGTSU
1 Peter 2:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 1-3

TARUTSÜ ATEMA TEJANGJA
METETTSÜR

1 Peter 1:12
Koba otem kotak nungi yokba Tanela Temeshi agi shiri nenok dang 
osangtajung sayutsüngi, ibaji parnoki tang nenok dang sangoktsüogo; 
aser koba otem kotak tenyartemia reprangnü, ainkartemi pei asoshi 
masü, saka nenok asoshi item inyak ta parnok dangi jungkai adok.

Tsüngremi pa ainker shin o agutsütsü asoshi shilem tulutiba maong-ka asen 
nem aguja lir. Pa taochi agi mezüngtetba Tsüngrem shin o alima ajak atema 
aser kija taküm atema agutsüba ajak ataloka aru-ogo. Shin o video ajakk 
nung iba oren-ya amshir.” Asüng osang newspaper dang nungi, osang 
temaba tataloktsü tanela temeshi tashi tulu ajanga agutsür” kechiyong iba 
tejangja otemji Tsüngrem tanela tashi ajanga tang metettsüba takoktsü lir. 

Tanü Lai shiba ajanga junkai adoka ashir, tanü atema ochiji agutsüra, taoba 
aser tarütsüba ochiji a alitsü. Temulung nung mepelabaji, khristantemi 
taoba ochi nung tang alir.  Parnoki memeteter taneptsüba aser tanelar 
temoatsü ajak khristani parnok meyong ta agutsü-a tokogo. 

Na kodang tanela temeshi den tesensaktep yanglutir, pai na asoshi tejangja 
osang agutsütsü ne rongsen, Tsüngrem tenzükba nung aser ne business 
mapa ajaklen yaritsü. Anogoshia ne mapang sarasadem aser Tsüngrem o 
nung agujang, aser ne nem-a asüng newspaper osang tang nungi temaba 
pai agutsütsü. 

AINKAR TAYONGZUKBA
 Kü tarütsü atema renema juja lir. Kechiyong ni Tsüngremer tabensaba 
sendong nung jajar. Tamakokji kü shilem masü. Ni kechi inyaktsü, kodang 
inyaktsü, aser koma inyaktsü, kü nem metetdaktsütsü. Yisu tenüng nung. 
Amen. 

LAI TAZUNGTSU
Nü Lai tanü atema: Mark 4-5 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 4-5 

TEJAKLEN AOBA TELOK

Mark 1:35
Anepdang yakta ano manga alidang, Yisui shishir kimai adoka 
azüngmeyakdak tesem kati aenshia ao, aser yangji pai sarasadem. 

Jaka tesem ka nung president aser tulurtem semdangtsüba marü dang, 
memchir aser sepaitem mezüng tejakleni aor aser iba tesemji merükteta, 
idakji tamajunger lendongtem nung kümzüktsü wazüka yutsür. Yamaji 
asenok tamang wadang jajaba nunga, asenok-a tejakleni oa asen 
kümzük asoshi teyarir telok lir. Ibaji asen sarasadem, sarasadembaji 
tanelar teyarir telok lir, pa tejakleni aor aser lenmangtemji lendong nungi 
kümzüktsü wazük-a shibanga yutsür.

Yisu anep pongi saker sarasademer, aser pai pa sarasademba sepai 
tashiji pa tejaklen yoker aser tashidak shiranger, nisung balala timtem 
ajurutsüba tem parnoki mezüng yari a inyaker. Anogo metetenzük dang 
sarasademi takokba mapaji renema toker. Tang nai sarasadem mapang 
agiang, aser tanelar sepaitemji ne tejaklen yokang aser iba anogo atema 
parnoki ajak inyaka toktsü aser ne mapatemji knaga junga takokba nung 
kümzüka inyaka aotsü Yisu tenüng nung. 

AINKAR TAYONGZUKBA
Ni tarutsü atema sarasadem yoker kü taküm kümzük a wazüka lir. Kü 
mera ajak takokba len renema lir. Tsüngremer teyarir ni atema ajak nung 
noktaka lir, aser kecha-i kü teyarir ain tashiji noktangtsü makok, ni asosh 
Tsüngrem sayatenya teti lir Yisu tenüng nung! Amen. 

LAI TAZUNGTSU
Anitet 23:23

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 6-7

TEMATIBA O

Tenüngsang Ken138:2
Ni ne temeshi tenla ki tsütsü apudaktsü, aser ne temeim yimlibilem 
aser ne atangji asoshi, ni ne tenüng nung tenüngsang agütsütsü. 
Kechiyong nai ne tenüng ajak dang ne o tamarenba kümdaktsü.

Tsüngremi asenok nem pai yangluba mapa aser pa manung inyaktsüba 
ka aguja lir, aji pa o, asenoki pa tema nung jembitsüba tashi maka, saka 
pai oji mendaka yanglu-a lir pai pa tenüngji kotak aser alima ajak madak 
tematiba yanglu a lir, saka iba nungi langka temaba jenjang nung alibaji 
pa o. 

Tsüngremi pa o agi shibanga boundary yangluba telong nung pa o agi 
arakzü- a mapa inyaker saka iba kimalen meinyaker. Tenungsang ken 
138:2 nung ashir, pai pa oji pa tenüng nungi tuluba ta junkai adoka 
uludaktsür. Nai pa o nung jaja odir, nai tanelar tashi ain nung jajatsüba 
lenmang lapoker, Tsüngrem o amshia sarasademang aser tanelar 
ozünga ajanga aser pa o nung ashiba ajanga na salatsütsü. 

Tsüngrem o ajanga jajang aser nai pa küli jenti bener arutsü. 

AINKAR TAYONGZUKBA
Tsüngrem oji tamatiba, tepiriba aser ain agi sünga yanglua lir. Ni pa o agi 
jajatsü shimteter aser kü taküm kuliji tejangja lir. Amen. 

LAI TAZUNGTSU
Ibri 4:12

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 8:1-10:12 

TATEMBANG JANGZÜ

1 Korint 15:52
Tatem jangzü ola apudang, asenok ajak melenshitsü. Kechiaser 
jangzü aputsü aser tasürtem mesamaba nung shia arudaktsütsü; 
aser asenok melenshitsü. 

Kodang Lai shibai tatembang jangzü ta ashir, iba ajanga sayur iba 
tejaklen mesüng jangzü tema apu ogo ta sayur. Ayeba atutsüba mapang 
nung tatemba jangzü aputsü, idangji na mesüng buba nung atentsü 
asoshi ni sarasademtsür. Ni tasüngtangba ka ji tatem jangzü ta süra. 
Mesüngbuba temji asenoki kodang angashi?

Adianutem, dang-a asenok anasa jangzü aika aputaki, saka asenoki 
ibaji temulung maküja südoktsür, Tsüngrem o ajanga ayeba atutsü ta 
sayutsüngi baji-a jangzü ka lir, nür medemeri sarasademtsü ayongzükba 
ji-a aser nür kinungtsü-i nisung kar den tembar masütsüla ta ashiba 
temji-a jangzü lir, jangzü ola ajak temulung aguja angang aser kodang 
kibuba-i tatem jangzü apu-a kidangi jatir, nai takokba nung jangzü ola 
angashitsü?

AINKAR TAYONGZUKBA
Kü tanelaji taküm aser saksalema lir kü anasa apubaji ola ji ni mangashi-i 
malitsü. Ni temalen-i atuter aser kodanga tsüngdangleni malutsü Yisu 
tenüng nung. Amen.  

LAI TAZUNGTSU
Amos 6:1 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 10:13-12:12 

TANUR TILA AMA TANELA

Luk 13:16
Aser iba tetsür Abraham semchir ka asünung aser Satan agi 
küm terti tashi alena ali nung aser iba talenba nungi la amungnü 
salatsütsü tim masü no?

Tanur tila tang nai kechi ashir ajak amanger ta angur asü? Na bazar-i 
aotang shitakba aeroplane ka bener arutsütsü ta ashitang pai aji imla-a 
atar, tanur tila dak kecha ratamata mamangba mali kechiyong parnoki 
aseni jembiba o ajakji ochi ta agizüker.

Tsüngrem imliji ratamataba mulungsentsü anüsü aliba purtem atema 
masü. Saka parnok tamangji tanur tila ama. Tsüngremi kechi ashir aji 
maraksü-i amangba purtem atema lir. Tanela mapa nungbo tekulok 
shisatsü bilembaji mamshir, itemji menungdaker, saka parnok tamang 
nungdaker. Ratamataba aser mangatetba mapatemtem tanü tokjang 
aser ne tamang mapa nung tejang tanga takok Yisu tenüng nung 
angutsü.

AINKAR TAYONGZUKBA
Kü mulung aser tanela temoatsü angutsü renema lir. Tsüngremi kü nem 
ibaji mesüja lir. Ni tanur tila ama amanger kecha ratamata mesü-i. ni 
mola moshi angutsü tulu jajar Yisu tenüng nung! Amen. 

LAI TAZUNGTSU
1 Yohan 5:14-15

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 12:13-14:11

Efesia 1:23
Arogoji pa temang aser shibai ajak nung ajak süngdaktsür pa 
tabensabaji arogo.

Memchir aika tejen Lai tamangba nung alir. Parnoki tejenba nung 
Tsüngremi nangzükbaji parnok dak ataloktsü ta ata a alir. Saka itemji 
Tsüngremi agutsür ma? Tsüngremi nangzük temji nai aika bilema 
amanga ata-a alitsü, saka tasen Lai nung amanger khristan atemabo 
tenangzükji masü, saka Yisu Khrista pa shi temang asenok dangi aru. 

Yisu Khrista nung temoatsü, tenangzükba aseni memeshiba ajonga 
angur. Alima nung aser kotak nung temoatsü pa dak Tsüngrem pei 
tabensaba temang ajongaji lir, aser shiba ain ajak aser bangdak tashi 
ajak madak tekolak lir. Nenok Khrista nung lira pa dak nenok tabensaba 
takümji ajonga kar. Tsüngremi Khrista ajanga agutsüba temoatsüji nai 
jungkai adokdaktsütsü ne nem nonglokja lir. 

Sarasadem aser Tsüngrem o azüngba aser pai sayuba mapatem aser 
temoatsü aser tenangzükba Khrista dak akaba ajakji ne taküm ajanga 
jungkai adoktsütsü. 

AINKAR TAYONGZUKBA
Khrista kü dak akabaji sentsüwangshi teimla. Pa dak tenangzükba ajak 
ataloker aser temoatsü ajak peritsür, ni kecha agia manüngtsü Yisu 
tenüng nung! Amen.

LAI TAZUNGTSU
Kolosi 1:27

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 14:12-15:47

MANGATETBA RONGSEN

Amungnü, Mongputeni 26

Efesa 3:8
Khrista meyong mangatetba rongsen Bendangertem dang 
sayutsüngitsü temeshipur ajak rongnung tilatiba dang nungia 
tilatiba ni, kü nem iba taochi agütsüogo.

Alima nung kintem ajak rarateper, kechiyong parnoki ali telung nungi 
hon aser merang senti oset balala anguba nung kibur kü nüba agi lir, 
mapang shia ali nungi senti oset balala bushiteter, saka itemji Tsüngremer 
temoatsüji alima nung tila ka tang lir. Lai shibai ashir, Khrista indang 
temoatsü takaji mebushi maba jenti lir, kodanga matemba rongsen 
takaji pa dak lir. Itemji ajaklen temoatsü renlokba tem lir, ne temang 
anema aliba, ne rongsen aser mezüngtangtetba aika lir. 

Nai kodang Khrista agizüktir, na tanelar yimya ka tang masü, ne taküm 
ajonga mola moshiba, tesünep agi temelenshi angur. Ni tang ne taküm 
nung ayongzüker, nai kechi Tsüngrem o ajanga inyakba nüng jangrar 
itemji Yisu tenüng nung angutsü ni melar.

AINKAR TAYONGZUKBA
Ni tekümtet tsüpokdak nungi ajemer, aser kü taküm ajak anisüngzük 
dak lir. Kü nungdak aser ni jangraba ajak Khrista mesüngdangtetba 
rongsen nungi ni atsüteta angur. Tsüngremi nangzükba ni asoshi Khrista 
nung ajak au aser Amen!

LAI TAZUNGTSU
2 Peter 1:3

365 ANOGOSHIA LAI AZUNGTSÜ TAYONGZUKBA
Nü Lai tanü atema: Mark 16, Luk 1

MEMCHIR DANG NUNGI TEMABA

Tentonü, Mongputeni 27

2 Korint 5:17
Anungji nisung kar Khrista dak lira, paji tasen poktetba, tejenbaji 
süiogo, ajiang tasenbaji aruogo. 

Memchir tangatetba nungbo nisungji tashi mait, tamakok aser telula lir 
ta bilemer. Tsükchir i mapang shia tasa asar aser ne nem bilemtet daker 
na memchir tang shi aser azü agi soa aliba ka, kodang nai ibaji alima 
nung aliba kibur dang aji agizüka bilemtir na tamakoker ka akümer.

Saka Laishibai ashir, na Khrista nung tasen poktetba, alima memchir 
dak nungi temaba. Greek o nung kainos ta ajar koba tetezü kanga tasen 
kodanga mezüng mali asü. Nai yashi mesüra konda ishika tejaklen tai 
mena alitsü akok saka iba ochi o ya ne dak tera yanga yuang ne tejenbaji 
süogo, ajiang na tasen kümdaktsüogo.

Na tasü keta noktakang aser Tsüngremi agutsüba temoatsü ajak nung 
na pelang.  

AINKAR TAYONGZUKBA
Ni Khrista nung tasen poktetba, kü tamajung temji tanela temeshi-i 
aitoksüogo. Ni memchir tashi mait, tamakok nung malir. Ni temaba tashi 
agi ni anir jajar. 

LAI TAZUNGTSU
Aiatai 3:22-23

365 ANOGOSHIA LAI AZUNGTSÜ TAYONGZUKBA
Nü Lai tanü atema:

NE TELANGZÜBA ANGUDAK

Sangtennü, Mongputeni 28

Anitet 14:15
Idangji Kibubai Mosa dang ashi, “Kechiba nai teyari asoshi kü dang 
yamai ayimtener? Israel nunger dang tejakleni oang ta shiang. 

Israel chirtem parnok jakdang ratamata tulutiba ajuru, parnok jakdang 
tsüyim tulu liasü aser parnok sülen Ijip temeranger sepai-i arishia liasü, 
parnoki Ijip toktsübaji takokba ta bilem, saka parnok maneni tsükchir 
i arishibaji angu, Ainkar Mosai Tsüngrem dang telangzüba ka meshir, 
saka Tsüngremi jangja jangja langzü a ashi. “Na kechiba kü tang ajeber.”

Tsüngremi tejangja ashi, na kü tang ajebtsüba menungdaker. Oang aser 
mapaji inyakang, ni ne nem ajak agutsüogo, ne taka nung lir. 

Mosa den kechi ochi liasü, aji ne den a lir. Tang Tsüngrem tang jeba 
meshitsüba mapang masü. Ne nem temeshiba ochi agutsübaji mapa 
agi inyaka temelenshi bener arur sayutsüba mapang mapatemji akoktsü 
ne dak ajak lir, Tsüngremi ne nem tashi tulu agutsüadokogo ne tia 
melenshitsü asoshi. Ne tebang lapokang taküm asoshi tajung jembiang 
aser maneni tajakleni küra jaja oang.

AINKAR TAYONGZUKBA
Kü tebang tezülur tajung kolam ama kü temeli renema lir. Ni timtem ajak 
koktetba ka lir. Tang ni aser ozü kibong nung sendaka aliba ajak nung 
takokba ayongzüker Yisu tenüng nung! Amen.

LAI TAZUNGTSU
Luk 10:19

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 4:1-6:26

ALIMA SOBALIBA YIMYA NUNGI 
ADOKER

Rasemnü, Mongputeni 29

1 Putipuyang 4:9-10
Yabezji pa adianutem dang nungi tali tushia liasü; aser pa tetsüi 
pa tenüng Yabez ta aja, kechiaser pa asodang la kanga kangshia 
liasü. Yabezi Israel Tsüngrem dang jaa ashi, “Oh, nai ni moajang 
aser kü litsü ulushidakjangma, aser ne ket kü den liangma, aser 
ni mejashitsüsa nai ni timtem nungi sotangma!” Aser pai kechi 
asüngdang Tsüngremi mela.

Alima nung alir tem ajak alima soba liba yimya tentet nung tang taoba 
nung süaka tarutsü mapang süaka, ajak yamaji tang jajar. Kodang 
langka balaka inyaktir, itemji alima züngsen kaket nung zülu-a ayur. 
Jabezer tsürabur kibong nung alima yimya tentet nung soya pokya ao 
liasü parnok kibong kecha balaka temelenshi maliasü, saka Jabez pai 
iba alima soba liba nung tang lia anitaktsü memulung aser pai Tsüngrem 
tang metsübui, pa taküm lenmang talidak ulutsü mepishia meshi-a liasü, 
iba ajanga Lai shibai ashir. Pa par adianu ajak dang nungi akhümtsübu 
tuluba ngua liasü. 

Ni tanü nenok dang ajangshir, alima yimya talenba nungi sala adokang. 
Na nür kibong adianutem den soa alitsü. Saka lenmangbo balaka lir, 
na takokba nung jajabaji nür adianutem nungi mezüng buba alitsü. 
Tsüngremi na alima yimya nungi atsüteter anir Yisu tenüng nung!

AINKAR TAYONGZUKBA
Ni atamata masü, ni alima i imlaba dang nungi temaba nung alitsü. 
Tanela temeshi tashi ajanga mojinger talenba ajonga salatsür Yisu 
tenüng nung Amen. 

LAI TAZUNGTSU
Daniel 1:20

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 6:27-8:25

KOTAK IMLI SENTONG

Yangtepnü, Mongputeni 30

2 Putipuyang 1:10
Iba nübur madang ni adokli yili ta asütsü shisa taka aser temetetba 
shisatsü dang kü nem agüjangma, kechiyong shibai ne nübur paika 
madakji yimsü sütettsü?”

Nisung aika Tsüngrem temoatsü mongoteter, kechiyong parnok 
tebilemba nung mepishi-a meshibaji meshitak. Tsüngrem pa mapaji 
ochiba nung ajangketer aser agutsür. Nai kodang kari tasen ka mesüra 
ki tulu ka meshir, ne tebilembaji kechi? Nai aji medemer mesüra kiyonger 
dang sayutsü atema asü masü? 

Solomoni Tsüngrem tang tangtetba shisatsü meshia liasü, pai pa tashi 
shisatsü nung pa sasa tenüngsang agitsüba masü, saka Tsüngremer 
nüburtem ochi nung san nükba mapa inyaktsü asoshi. Pa tebilembaji 
temerük aser pai mepishibaji kotak imli asoshi liasü, aser Tsüngremi pa 
mepishiba langzüa pa nem ano tali shisatsü agutsü. 

Tsüngremi shir mulungjangi pa imli asoshi mezüng bilema pa sentong 
nung inyaker, itemji pai pa temeshiba taochi teyari agutsür. Nai koti ka 
meshir aji masü saka ne mulung bilemba mepishia meshibaji lir. Tanü 
nungi nai kechi meshir ibaji Tsüngrem imli asoshi meshiang aser pai ajak 
ne nem lapoka enoktsütsü. 

AINKAR TAYONGZUKBA
Ni rongsen bushibaji Tsüngrem mapa asoshi lir. Ni taküm alibaji kü dak 
akaba ajonga Tsüngrem tenzüktsü asoshi Yisu tenüng nung. Amen 

LAI TAZUNGTSU
Tenüngsang Ken 69:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 8:26-10:16

TAJANGZÜK ANOGO

Rogonü, Mongputeni 31

Galatia 6:9
Aser asenoki tajung inyakba nung melakli, kechiyong asenoki 
temulung makai mekümra, mapang shitak nung arutsü.

Tsüngrem tenzükbaji tajangzük angutsüba tejangja. Ne mapa agi 
Tsüngrem tenzükbaji sabang nung sayutsüngiba dang nungi tuluba. 
Nai agutsüba, choir nung ken atenba aser kechisarena nai Tsüngrem 
mapa nung temeim agi inyaker, kodanga amajok masütsü. Tsüngrem 
o i ashir, asenoki tajung inyakba nung melakli, kechiyong asenoki 
temulung makai mekümra mapang shitak nung arutsü. Khen khen bo 
asenoki bilematoktsü, karibo mapaji yakta toktsütsü akok saka parnok 
tajangzük angutsü anasa lir ta mebilemer. Yamaji nai masütsüla. 

Nai ne temulungjang ajonga agi nendaka bilemtangang, ne tajangzükji 
tanü aser tarutsü taküm nung shitakba angutsü. Alima densa reprangtang 
na tesü-tatsü, kechiyong nai inyakba tajangzük shitakba arudagi. Ni na 
asoshi sarasadema shiner ne tajangzük tanü angutsü Yisu tenüng nung. 

AINKAR TAYONGZUKBA
Kü mulungjang shitakba lemtetogo aser Tsüngrem tenzükba nung 
maneni inyaktsü kü tajangzük tanü lir Yisu tenüng nung! Amen  

LAI TAZUNGTSU
Rom 2:6

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 10:17-12:12

TSÜNGREM TAOCHI SEMPET NAI A - 
ABA MASÜ

Küptoknü, Yimpoksüi 1

Efesa 3:7
Iba Osangtajung asoshi Tsüngrem aini inyakba amato kü nem 
agütsüba Tsüngrem taochi agi ni tenzüker aküm.

Tsüngrem taochiji angati sempet asen nem agutsüba lir, aseni inyakba 
ta-a anguba masü Efesa 2:8-9 i ayongzüker asenok pa taochi agi 
kümzük, aseni inyakba mapa agi masü. Saka Khristai inyakba ajanga 
lir. Tsüngrem taochi asen ta sayur Tsüngrem temeimji aseni inyakaba 
ajanga angur masü. Ibai sayur asen tamakok nung-a pa taochi arur aser 
Tsüngremer sentong asoshi ajongketer. Tsüngrem taochi agi asen taoba 
mapa tai atoker, tanü tashi aitdaktsür aser tarutsü asoshi teimla agutsür. 

Asenoki taochiji mapa agi inyakba agi masü saka aseni agizüker. Aseni 
kodang Tsüngrem taochi agizüker maksü nungi nüji angur aser meshia 
alitsü tashi agutsür. Taochi temenen menatsüba lenmang makütsür 
saka temenen koktetsüba tashi agutsür. Anogoshia taochi nung jajatsü 
lenmang lapoktsür. Tsüngrem taochi nung nai pelatepang iba ya pa 
temeim mapa agi sayur. 

AINKAR TAYONGZUKBA
Ni Tsüngrem taochi Khrista inyakba agi ni tongdaktsüba ni agizüker. 
Ni Tsüngrem taochi agi shibanga lir. Ni kechi inyaktir ni takokba lir. 
Hallelujah!

LAI TAZUNGTSU
2 Korint 3:5

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 12:13-14:11

OCHI SHIBA NUNG TSÜNGREMI 
AJUNGKETER 

Amungnü, Yimpoksüi 2

Efesa 6:10
Tatemsa, Kibuba nung aser pa ain tashi aitba nung tashi itang. 

Aseni Tsüngrem dak temulung alembaji pai kodanga mamatoker. (Ibri 
6:10) i asenok dang ashir Tsüngremji ochi mashi masü, pai ne mapa 
aser nai pa meimbaji kodanga mamatsü. Nai inyakba mapa nisung 
menguaka, Tsüngremi ochi nung inyakba ajak angur. 

Tsüngrem mapaji tasak süaka pa mulungba nung nai temulung lemteta 
ochi shi bendanga aguja lir. Ochi shia liaka na tetendangba tanukshiba 
arubaji na temeshi nung tangar den temaba ajungkettsü asoshi lir. Ochi 
shiba tamangji teti tebur tajung malir, na shingai tenüngsang tetushi 
makuja ka nai teti tashi anga maneni maraksui jajaba agi ne ochi shiba 
sayur. Tsüngremer imli nung tetendangba agi takokba nung ajunketa 
aor. 

Galatia 6:9 i asenok ajungshir, asenoki tajung inyakba nung melakli, 
kechiyong mapang shitak nung ni tsükji arutsü. Ne tajangzükji tang 
mengua aka na aji tejangja lir, kotak nungi reprangtar, teti ochi lenmang 
nung liang Tsüngremer mapang nung tamang yuang, nai inyakba mapaji 
kibubai amajok masütsü.  

AINKAR TAYONGZUKBA
Ni ochi nung jajatsü mulungteter. Ni meranga tejakleni aotsü sayatenya 
temji matalok tashi. Ni laka meyipa maotsü. Ni takoker rong nung 
takoker lir Yisu tenüng nung. Amen

LAI TAZUNGTSU
Rom 2:7

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 14:12-16:31

YIMSÜ ASÜTSÜ TSÜNGREM 
MESÜKBA NUNG YANGLU

Tentonü, Yimpoksüi 3

Yob 33:4
Tsüngrem tanelai ni yangluogo; Aser ajak Takoksang tangulai kü 
nem taküm agütsür.

Tetenzük Tsüngremi meimchir pai pa tashi aser sentong ka nung yanglu 
(Lipok 1:26) nung ashir tang asenoki asen ama asen mesükba nung 
meimchir yangludi. Tsüngrem mesükba nung yanglubaji pa temeshi 
sentong ka alima yimsüsüba mapa asoshi lir. 

Tsüngrem mesükbaji, pa jakla, shisatsü maparen tashi aser temeshiba 
asen dak yaloktsür. Pai asenok tamakoker masü saka takoker yanglu. 
Tsüngremi meimchir ajak madak kibur kümdaktsütsü pa sentong liasü, 
iba sentongji tanaga küsa lir. Nai ochi shiba nung na tajungtiba agi 
meimchir kongshia tenzükang. 

Tsüngrem mesükba nungi meimchir-i tsükba agi kecha merakba. Saka 
khrista ajanga asenok tanaben bener aru, aser asenok kibur asütsüba 
pai pa zü agi alizük. (Rom 5:17) na tetsübu tamakok, tekübok nung 
alitsüba yanglu masü. Nai alima ajungkettsü, yanglutsü, lenitsü aser 
tebur jungdaktsütsü asoshi yanglua lir. Temeshiba nung Tsüngremi 
agutsüba tenüngji amer jajang. Kotaker tashi ne nem agutsüba nung 
lemteta jembiang. Tsüngrem tanela ne dak aliba agi nai tanaben ketdang 
kibur asütsü agutsür. 

AINKAR TAYONGZUKBA
Ni chuba mesükba nung yanglua lir ni chuba ama lir. Ni shisatsü agi 
yimsü asür pa sentong nung jajar aser Tsüngrem taochi agi ajak dak 
kongshir Yisu tenüng nung. Amen 

LAI TAZUNGTSU
Tenüngsang Ken 104:30

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 17:1-19:27

TSÜNGREM TEMATIBA TATISHITSÜ

Sangtennü, Yimpoksüi 4

Yohan 15:13
Nisung kati pei tembartem asoshi pei taküm agütsüba dang nungi 
tuluba temeimji shinga daka melika.

Nai angatetang Tsüngremi temeim sayur masü, saka paji temeim lir (1 
Yohan 4:8) nung ashir, shibai memeimer pai Tsüngrem memetet, kechi 
aser Tsüngrem temeim lir. Pa yimyaji shitakba mesatangtetba temeim 
lir. Meimchiri khen temeim sayubaji masü. Kangki nung Tsüngremi pa 
temeim tulutiba sayu, asenok ano temenen nung alidang, khrista asen 
asoshi asü (Rom 5:8).

Temeshiba temeim sempa ba tema nung alir. Sempa ba agi alima 
raksatsür, temeim- i yanglushir. Tsüngrem temeim- i temulung 
tammangtiba aser zübu taroktiba anepja kokteter. Kodang asenoki 
temeim nung jajar, asen dak pa tesangwaji asen dak yaluktsür. (1 Yohan 
4:20) asen tang ashir, asenoki adianu sempara Tsüngrem meiner ta 
ashitsü makok, kechiyong temeimji tamang indang kuli lir. 

Küm tatembangi arudang, nai Tsüngrem temeimji na ajanga moshia 
yimdakjang. Khen khen bo aji tasak süaka. 

AINKAR TAYONGZUKBA
Sempaba kü anasa lir, saka Tsüngrem kü dak alibaji tashi taitba lir. 
Tsüngrem temeim kü dak tera yanga lir aser iba agi ni sempar tem takok 
angur Yisu tematiba tenüng nung. Tsüngrem tenüng asanger. Amen 

LAI TAZUNGTSU
Isaia 53:10

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 19:28-21:9

TSÜNGREM TEMESHI SENTONG 
NUNG YANGLU 

Rasemnü, Yimpoksüi 5

Filipi 2:13
Kechiyong shibai pei temulung chia inyakdaktsütsü asoshi nenok 
dak temulungtettsü aser teinyaktsü anaprongla adokdaktsür, aji 
Tsüngrem. 

Na alimai ajunbena aruba masü, Tsüngremi ne takümji pa bilemba ka 
nung tebur junga yanglua lir, tejangraba agi süngdaktsür, nai lemtetba 
nung pai anir, tanükshiba ne dak balala aruaka taküm Tsüngrem dak nai 
akanga sotter. 

Tsüngrem sentongji müm-a mali, pa den jajaba ajanga meteter. 
Sarasadema Tsüngrem o azüngba aser pa ola nung tashi anga pa 
bushiba ajanga pa tebilemba sentongji meteter. Mosai pa sentong 
azüngmeyakdak angu, Esther-i chuba kidang angu, David-i raraba 
tongpang nung angu. Na kong lidir liaka Tsüngremi pa sentongji jungkai 
adoka sayutsü. Nai ne sasa yanglutsüba mali, nai bendanga agujang 
aser ne nem ajonga metetdakja sayutsü.

Na khrista Yisu nung tajung inyaktsü asoshi yanglu-a lir. (Efesa 2:10) 
pa sentong ne taküm nung tuluba lir, na tamakok aser tatsüzükba dang 
nungi. Ne lenmang talang aser mapa tajung asoshi pai na alangzüka lir. 
Iba ochi nung sotang kechiyong iba küm ya yinzü salaba küm lir. 

AINKAR TAYONGZUKBA
Ni sentong ka nung yanglua lir, kü taküm ya Tsüngremer temeshiba 
nung yanglu. Aser pa kechi kü dak yanglu tenzük aji pai renemtsü iba 
yinzü sala küm nung ya Yisu tenüng nung. Amen. 

LAI TAZUNGTSU
Rom 8:28

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 21:10-22:46

SABANGJI TAJURUTEPDAK

Yangtepnü, Yimpoksüi 6

1 Samuel 7:12
‘Ajiser Samueli lung ka bena aru, aser aji Mizpa o Shen tsüngda 
nung azüng, aser iba tenüng Ebenezer ta aja, aser ashi, “Ya Tashi 
Kibuba i asenok yariogo.” 

Tanelar sabangji kotak nungi alimai alua pa temeshiba ajurutepdak lir. 
Lai shiba nung ashir sarasademba sabangji temeshi mapang ka kong 
Tsüngrem tenangzüba alua ajuruteper. Sarasademba ki dang nungi 
bo tanela bendanga agutsüba mapangji temaba. Asenoki tanü tanelar 
sabangji Tsüngrem külemba, lumia sarasadem, aser pa nem bendanga 
agutsüba ajanga, Tsüngrem tesemtangba yakta arur. 

 Sarasademba sabangji teti bilemtetba aser pa tenangzükba idakji pa 
aliba sabang lir. Asenoki asen kidong, asen mulung jang nung aser 
asenok yimya nung ibaji tenzüka yanglua lira, aseni Tsüngrem nem pa 
talidak agutsür aser pai asenok anir, iba ajaanga asen nem bilemtettsür 
aser tamang asentenshia tanela nung tashi aitdaktsür. Ne sabang nungji 
anogoshia sarasadem aser tekülem mapang agi-a bendanga agujang 
aser Tsüngrem tashiji ne taküm nung nür kibong nung aser ne rongsen 
nung pa tashi tuluji jungkai adoka angutsü. 

AINKAR TAYONGZUKBA
Iba küm yinzü salaba küm nung ya kü sabangi ni asoshi jembitsü. Ni 
metet kü Tsüngremi iba sabang nung pa sentong, tashi aser tesünep agi 
asentenshitsütsü. 

LAI TAZUNGTSU
Yihusua 4:7

365 ANOGOSHIA LAI AZUNGTSÜ TAYONGZUKBA
Nü Lai tanü atema: 

TAMANGI TSÜNGREM MULUNG 
CHIDAKTSÜR

Rogonü, Yimpoksüi 7

Lipok 15:6
Abrami Kibuba dak amang aser pa atema aji temeshiba ta züngshi.

Tamangji Tsüngrem den tesensaktep anendakdak lir. (Ibri 11:6) i ashir, 
“Tamang medeni Tsüngrem mulung chidaktsütsü makok.” Tamangji 
yimsü tentetba, temulung achiba, pa dak temulung alemba, pa 
sentong nung bendanga agutsüba dang nungi temaba lir. Tsüngremji 
nai jeba temulung shirangaba mesüra nai mapa kokteta inyakba nung 
pa temulung mekongshir, saka nai pa dak tamang akaba nung pelar. 
Kodang asenoki Tsüngrem dak tamang ka-a ayur, ratamata mapang liaka 
asenoki pa mulung nung tepela agutsür. Tamangi Tsüngrem ajangketer 
kechiyong aseni pa tulusang jaklaji agizuka angateter, aseni tarutsütemji 
tenük aagi monguaka, Tsüngrem tang ashir, “Ni ne dak amanger.” 

Tamangi sayatenya kishi lapoktsür. Yisu-i mapang ajak nung ashi, “Ne 
tamangi na anep.” Pai ne tetemsübaji memeshir, saka “ne tamangji tang 
akiner. Tamangji nükpoker masü, ibaji Tsüngremer tenangzükba ochi 
shiba nung tera yanga lir. Pai ne dak kechi tajung inyak aji bilemtetang 
aser nai tarutsü asoshi na tamang nung tashi aitshiang. Pa mmapa 
nung metsü yoka ka, taneptsü sarasadem aka mesüra ne mapa nung 
promotion aginüra. Tamang Tsüngrem ajungketer aser Tsüngrem 
tamang ajungketer. 

AINKAR TAYONGZUKBA
Ni Tsüngrem o jembir, pa mapang aser tenangzükba nung amanger. 
Ni Tsüngrem tulusang dak tamang kar. Ni pa peladaktsütsü asoshi alir. 
Kechiyong ni tamang agi alir. Hallelujah! Amen. 

LAI TAZUNGTSU
Rom 4:3

365 ANOGOSHIA LAI AZUNGTSÜ TAYONGZUKBA
Nü Lai tanü atema: Luk 24:24-53; Yohan 1:1-2:11

JEHOVAH RAPHA

Küptoknü, Yimpoksüi 8

www.goodnewsdailydevotional.com

Tenüngsang Ken 103:3
Shibai ne tai ajak atoker; shibai ne tashitak ajak anebtsür;

Tsüngrem tenüng ajak rongnung anisungzük agutsüba tenüngji Jehovah 
Rapha, “Kibuba shibai aneptsür.” Taneptsübaji Tsüngremi inyakba tang 
masü, “pai ji taneptsüba.’ Tsüngrem taneptsübaji shi temang nungi 
temaba lir. Pai temulung jang teraksa aneptsür (Tenüngsang Ken 147:3) 
temulung tesünep teperi nung ayur. Aser tanela zübu tatok agutsüba 
ajanga yanglushir. Pai alima kintentem nunga aneptsür. Pa taneptsübaji 
tongmelang, teperiba aser tanela, shi aser temang ajak nung angur. 

Khrista indang kangkiji tematiba taneptsüba tamaitsü lir. (Isaia 53:5) i 
ashir, “pa dak azükba zübu agi asenok anepba lir.” Yisui asen tashidak, 
timtem ajonga aben, asenok ajonga aneptsütsü asoshi. Taneptsübaji 
yakta mesüra melongi aneptsütsü, saka ibaji pai temeim aser aria 
bilemba agi aneptsü, khen khen bo tenük agi manguba mulung 
shirangba-a lir, item ajakji tashi küsa agi inyaker. 

Taküm yinzü salaba küm tema arudang, Jehovah Rapha dak amangang. 
Tsüngrem o jembiang aser tamang nung noktakang. Kong tamang ainer 
ibaji taneptsüba yima alur. 

AINKAR TAYONGZUKBA
Ni temeshi temang anema jajar. Jehovah Rapha tanebtsüba tashiji kü 
temang tesü ajaki aor, tang aser teti asoshi. Kechiaser tashidakji kü 
anasa mali, Yisu tenüng nung! Amen 

LAI TAZUNGTSU
Lipok 15:26

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 2:12-4:38

AGUTSÜBA AJANGA TSÜNGREM 
MULUNG NE DAK YALOKER

Amungnü, Yimpoksüi 9

www.goodnewsdailydevotional.com

Hagai 2:8
“Taribi kü meyong aser hon kü meyong,” ta Temeranger Kibubai ashir. 

Agutsübaji, Tsüngrem yimya asen dak yaloktsüba lir. Lai shibai ayongzüker 
“kechiyong Tsüngremi alima odang meim nung pai pei ajaso chir agutsü…” 
(Yohan 3:16) Tsüngrem asen den tarok tesensaktep alibaji pa mulungsoba 
temulung lir. Kodang asenoki agutsütir, asen mapang sempet mesüra 
rongsen. Asen pa jakla yimya tanütangtsü lir, aser pa temeim indang 
mission mapa aser pai tekümtet mapa inyakba nung aseni shilem agir. 

Dawid chubai iba ochi ya angateta ashi, “kechiyong oset ajak na nungi 
arur, aser ne meyong daang onoki ne nem agutsüogo.” (1 Putipuyang 
29:14). Iba o ajanga asen tebilemba melenshir asen sasa kibur ta bilemba 
nungi tenzüker ta nangzüker. 

Agutsüba ajanga asen mulung nung Tsüngrem mapaji mezüng ta sayur. 
Asen teimla Tsüngrem den tarokba aser pa nem bendanga agutsüba 
jungkai adoka sayur. (Mathi 6:21). Arogo nung mission nung mesüra 
timtemer yaritsü, kin kidongtem atema agutsüba ajanga ainer. Arogoji 
mulungsoa, ochi shia shibai Tsüngremer mapa nung mendaka metsü 
proker iba ajanga arogo ainer. Tenla agutsübaji ne tepela taküm yimya ka 
kümdakjang!

AINKAR TAYONGZUKBA
Ni agutsübaji Tsüngrem tsüngdang tenük agi anguba tamang kuli 
ka. Ni agutsüba agi Tsüngrem tushir, tangar moatsür, kü taküm nung 
temelenshiba angur. Ni Tsüngrem imli asoshi teti tenla agutsür ka lir. 
Tsüngrem tenüng sangang! Amen. 

LAI TAZUNGTSU
Tenüngsang Ken 24:1

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 4:39-6:51

MANENI SARASADEMBA TASHI AIN

Tentonü, Yimpoksüi 10

Rom 12:12
Kibuba tenzüka liang; teimla nung pela-ang, timtem tekangshi nung 
aremzükang; sarasadem nung maneni akang akanga liang. 

Ni mapang shia ashir satanji pa tenüng masü saka pa mapaji temenen 
indang lir. Nisung kati langka ka nung maneni tezü metangi akoshira, iba ji 
lapoktsür, yamaji teti tezü metangi sarasademer iba agi sayur pa tamangji, 
marakzüi Tsüngrem tenangzükba nung mepir. Yisu khristai, o entepa ka 
ashi, Ami tsür ka tezü metangi maneni teti sarasademba otsü ka ajanga 
asenok ajungshir (Luke 18:1). 

Maneni sarasademba o shilu masü, saka ibaji Tsüngrem dak teimla agi sot 
a mepiba lir. Pa ne sarasadem anagshir, saka maneni sarasademba agi ne 
jakla yanglushir aser ne tamang pa dak tarokba akümer. 

Aseni maneni sarasadem dang, asen tanela tashi taitba akümer. Asen 
nüklaji teti tatem makaba dangi mepir aser sarasadem langzüba tang masü 
saka kotak tebu dangi tali anasa oa sendatep akümer.

Pauli ashir, “Maneni sarasademang.” (1 Tesalonika 5:17) sarasadem ajanga 
tashi itshidaktsür, sensaktep tarokba akümer aser pa mapangtem tali 
angateter. Maneni sarasademji ne kuli ka kümdakjang. 

AINKAR TAYONGZUKBA
Tsüngremi yakta melangzübaji pa mali ta aibelena mangatettsüla. Ni teti 
sarasademtsü kü sarasademji pa mulungba sentong nung alitsü. Iba 
küm yinzü salaba nung shitakba sayatenya atatoktsü. Tsüngrem tenüng 
asanger. Hallelujah! 

LAI TAZUNGTSU
Kolosi 4:2

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 6:52-8:20

TANELA KÜMZÜKTSÜBA ARITEPANG

Sangtennü, Yimpoksüi 11

2 Korint 6:2
 kechiyong pai ashir: “Tagizüktsü tabensaba mapang nung ni ne 
dang anga; aser tekümtettsü anogo nung ni ne dang yari.” Ajiang! 
Tagizüktsü tabensaba mapang tajungji tang lir; ajiang! Tekümtettsü 
anogoji tanü lir.

Tanela kümzüktsüba mapaji Tsüngrem mulung nung azü jajaba. Yisu 
alimai arubaji samartem bushitsü aser kümzüktsü aru. (Luk 19:10) aser 
pai asenok iba mapaji maneni inyaktsü aja, mapaji züngdangang, tanela 
temji senti. (Yohan 9:4) yisui ashi, anüngdang alidang ni tenyaba mapa 
temji inyaktsüla. Shibai ni yok shingai memetet nisung ka nem mapang 
kwika angutsü aser khrista indang mapang kubika angutsü. Mapangji 
tatsü ka dang, aser teti bo malitsü. Tang mapang alidang inyaktsüla. 

Tanela kümzüktsübaji sayutsünger atema tang masü. Khristantem 
ajakji pa kulisür lir (Tenyartem Mapa 1:8) ne mapa nung süaka kidang, 
lenmang nung-a nai osang tajung bena lemsang. Shibai metet kar 
atema bo Khrista ajuruba mapang ka asütsü-a akok. Nai ajakbo meteta 
alitsü, saka yisu i asenok asoshi kangki nung asenok asoshi asü aji nai 
lemsatettsü. Kodang ne tebang lapoktir tamang agi, tanela temeshi-i ne 
nem o nung tashi agutsütsü, aser nai yisu indang jembitsü. 

AINKAR TAYONGZUKBA
Ni joko menenutsü, kechiyong ni metet tashi angaba ajanga kotak nung 
pelateper, tanü mulungteter tanela kümzüktsübaji kü mapa. Yisu tenüng 
nung! Amen.

LAI TAZUNGTSU
Isaia 55:6 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 8:21-10:18

TSÜNGREM AODANG PA TALI 
METETA AJANGSHIR 

Rasemnü, Yimpoksüi 12

Kolosi 3:10
aser tasenba taküm koba pei teyanglur mesükba noksa tabensa 
shisatsü dangi tasen yanglua lir aji sobuang.

Tsüngrem den kanga anasa jajaba agi na pa den teti tesendaktep tekülem 
ajanga lir. Nai pa indang metetbaji masü saka paji shiba nai meteter 
(Yakob 4:8) i ashir “Tsüngrem anasai arung aser pai nenok anasai artsü.” 
Tsüngremi tesendaktep bushia aginür, ne tamang tentetba mapaji masü. 
Dawid i ibai angateta liasü pai temoatsü aginüba tang masü, saka pai 
shiba mesükba nung pa yanglu, pa den pai tesendaktep linua bushi. 

Tsüngrem anasa alidang aseni pa temeim, tesünep aser pa leniba 
ajangshir, asenoki pa ola angashir pa mulung bilemba meteter aser 
asen mara ajak pa tanela den jajar. Ya kar atema tang masü saka shibai 
pa bushir ajak asoshi lir. Yisui teti Tebu den jembitsüba pa kisüng oa 
sarasadema tashi agi sünga liasü (Luk 5:16). Nai Tsüngrem taroba 
bushitang ne tenüng aser ne sentong tali tashi taitba akümer. Alima 
yangluba Tsüngremi ne den teti jajatsü yongyar. Pa anasai arung aser pa 
ne taküm nung, kibong nung pa aliba tesendaktep ajangshiang. 

AINKAR TAYONGZUKBA
Ni tamangbaji tetsüngta talang nungi malitsü. Ni kübu Tsüngrem den 
tarokba sansaktep alitsü meranger, ni mezüng, sarasadem tekülem aser 
Tsüngrem o bushiba nung dang aser teti alitsü Yisu tenüng nung! Amen.  

LAI TAZUNGTSU
Efesa 4:22-24

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 10:19-12:11

TSÜNGREM OJI KODANGA MEMEL-
ENSHIBA ASER METALOKTETBA

Yangtepnü, Yimpoksüi 13

Isaia 40:8
Ai akonger, naro azülar; saka Tsüngrem O bo teti alitsü.

Alima nung ya alibatem jenjang balala melenshir, aser maparenji kecha 
süngjema mali. Saka Tsüngrem o bo tejangja aser kodanga memelenshir. 
Pa o dak amangba tetezü ne takümji teti tatem makaba lungma nung 
noktak-a lir aser kodangametsüktsü.

Taküm nung ratamataba kar aruaka, Tsüngrem tenangzükba ajanga 
anisüngzük agutsür. (Züngdangba 23:19) i ashir, Tsüngrem ji nisung ama 
meinyaktsü no? mesüra jembir aji pai matalokdaktsütsü asü? Tsüngrem 
tebang nungi adokba o ajak temerük, ochi aser tamang katetba lir. 

Lai shibaji otsü kaket ka tang masü, saka Tsüngrem o ji taküm aliba 
aser teinyak…(Ibri 4:12) asenoki Tsüngrem o zünga külemtang, asen 
tamang tashi aiter, shisatsü tasen küma melenshir aser asen mulung 
anisungzük angur. Tsüngrem o nung amangtang aseni inyakba mapaji 
pa ochi lenmang nung jajar. Iba agi alima asaprangtang tesünep aser 
ratamataba mapang nung tejanja sayur. Kodang asenoki pai leniba nung 
jajar, asenoki pa ochi shibaji asen taküm nung mesüng ajangshir. 

AINKAR TAYONGZUKBA
Kechi yipru ni ajangshi aka, Tsüngrem o teti anisungzük aser tatsükdak 
ni asoshi lir. Ni amanger, aser ni ayongzüker ni kodanga manükshitsü 
Yisu tenüng nung. Amen!

LAI TAZUNGTSU
Isaia 55:11

365 ANOGOSHIA LAI AZUNGTSÜ TAYONGZUKBA
Nü Lai tanü atema: 12:12-14:11

TEKÜLEMBAJI TEMEIM SAYUBA LIR

Rogonü, Yimpoksüi 14

Tenüngsang Ken 150:6
Tangula aliba kechisarena agi pa sangang.

Tekülembaji asen mulungi Tsüngrem tulu sang aser pa tajungsang 
tenüngsang agutsüba lir. Ochiba tekülemji Tsüngremji shiba ta meteta 
asen mulung ajonga agi pa moshia tekülemba lir. Pa külembaji ken 
ajanga mesüra amüngnü anogo ka agi masü, saka teti asen mapang 
aser temangi pa nem akhümtsüba temeim aser mapang aguja külemba 
agi lir. Tekülembaji asen taküm yimya ka teti ochi nung na aser nür 
kibong nung kümdakjang.

Tekülemi asenok Tsüngrem anasai aor, aser Tsüngrem asen anasai 
arur. Iba temeshi anasai aodang aseni tashi, tesünep aser tepela angur. 
Tekülem ajanga asen shisabulu ajonga asen nem agutsür kibur chuba 
dak rangloker. Iba ajanga asen jakdangi pa jaokdang aseni pa aruba 
jangja angur. Kodang asenoki pa külemer, idakji Tsüngrem chuba 
menden mesemer aser asen taküm ajaklen pai yimsü asür. 

Taküm yinzü salaba küm nung nai inyakba ajonga Tsüngrem tekülemba 
kümdakjang. Pa nem agutsütsü tetemsü, amungnü anogo nung tang 
masü saka ne taküm nung anogoshia külemang.  

AINKAR TAYONGZUKBA
Ni kü chubaji külemtsü, ken nung, mapa, agutsüba mesüra sarasadem 
nung süshi-a. Ni tekülembaji temeshi tenla ibai kotak kongshitsü. 
Hallelujah!

LAI TAZUNGTSU
Tenüngsang Ken 34:1; Isaia 43:21

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 14:12-17:13

KHRISTA SHITAKBA TANABEN ARUR

Küptoknü, Yimpoksüi 15

Jungkai Adokba 22:12
Yisui ashir, “Ajiang, ni yakta arur, nisung shia pei mapa amato 
sempet agütsütsü aji kü den lir. 

Ni ayeba atutsüba atema mapang shia jembir, kechiaser khrista tanaben 
arutsübaji pa tenangzükba lir. (Tenyartem Mapa 1:11) i ayongzüker, “Iba 
kasa Yisu shiba nenok nungi kotaki anir atu, kechi koda pa kotaki tuya 
nenoki nguogo yamaji pa meyipa arutsü.” Pa arutsübaji tasüngdangbaji 
arutsü asü marutsü ta masü, saka kodang arutsü? Yisui pa nütsung 
dang nangzüka ashi,” “Ni tanaben arutsü aser ni nenok kü den alitsüba 
anir aotsü (Yohan 14:3) Iba tenangzükbai alima nung asaprang liaka 
asenok nem anisüngzük agutsür. 

Yisui nangzükba pai tanaben arutsübaji tsübutsüba masü, ibai temoatsü 
teimla. Pa arudang pai sempet bener arutsü, aser ochi temelenshiba 
bener arutsü. Teyazü ajak ochi kümdaktsütsü aser shirnoki pa dak 
amanger pai sentsüwangshi nung yimsü asütsü. Pa marutashi asenok 
ochishia meita alitsü. (Mathi 24:44) i asenok dang metetdaktsür teti 
renema alitsü asoshi.

Chubaji tanaben arudaki. Pa arudang na ochisia lia angutsü renemang. 

AINKAR TAYONGZUKBA
Ni kü taküm anogoshia teti tatem makaba nung alitsü ta bilemtsüla. Ni 
shimtetba, kü tebilemba aser inyakba ajak renema alitsü asoshi tang, 
kechiyong ni metet Yisu Khrista tanaben arur. Hallelujah!

LAI TAZUNGTSU
Rom 2:6

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 17:14-19:42

TAMANGI MEMCHIR KONGSHIA AOR

Amungnü, Yimpoksüi 16

1 Tesalonika 5:11
Anungji nenoki inyakba ama, kati ka den ajungshitepang aser tashi 
itdakjang.

Sentep-i aobaji tenyaktsü yimya ka tang masü, ibai tanelar tasüogba 
ka lir, iba agi tamang nung tashi aiter. (Rom 10:17) i ashir, “tamangji 
tangashiba nungi arur, aser tangashibaji khrista indang sayutsüngiba 
nungi arur.” Sentepi shi tangazükba tasen angur aser khrista nung 
tamang tashi aita ainer. Sentepji kong Tsüngremi jembir, aneptsür aser 
tanatetba agutsür. (Ibri 10:25) i ajungshir, senteptsü metoktsü anogo 
kodaka anasa aiter, patakaji tali kati ka ajungshitepdi.”

Tsüngrem o teti angashiba yarir aser timtem mapang aruaka aseni 
akanga notakteter. Aseni osang tajung angashia, taküm kulitem anguba 
aser telok sarasademba agi tanela aser temulung timtem nung tashi 
agutsür. Sentepi ao ajanga ochi nung soter, Tsüngrem tenangzükba 
bilemteter aser pa temeshiba nung ainer. Tamangi pei kizüng melidaktsür, 
iba ajanga asenok memchir lokti nung jajatsü aindaktsür.

Tsüngrem temeimji nai ayongzükang aser den jajaba aser bendanga 
agutsübaji na tanelar ainba lir, na sentepi oang.

AINKAR TAYONGZUKBA
Ni sentepi aotsübaji kü taküm shilem. Ni sentepi aodang teimla nung 
renemer Tsüngrem sayatenya tashiji ajangshitsü imlar yisu tematiba 
tenüng nung. Amen 

LAI TAZUNGTSU
Ibri 3:13

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yohan 20-21; Tenyartem Mapa 1:1-2:13

BENDANGA AGUTSÜBA TAMAITSÜ

Tentonü, Yimpoksüi 17

1 Peter 2:5
Nenok taküm lungtem ama Yisu Khrista ajanga Tsüngremi 
agizüktettsü tanela tenla tenlatsü, temeshi putir telok asütsü asoshi, 
tanela ki ka küma nenok yangluang.

Tanela sabangji bendanga agutsüba tamaitsü, kong kanga senti oset ka 
ayur, Tsüngrem nem akhümtsübu agutsütsü asoshi. Tejen Lai mapang nung 
sabang yanglur, idakji tarongba tenla agutsütsü asoshi, iba tamaitsüji pa 
külemba, menen tatok meshiba aser Tsüngrem nem bendanga agutsüba 
lir, tanü asüng asenoki iba dangji taküm bendanga agutsüba ta ajar (Rom 
12:1)

Nai külemba, tepela tenüngsang agutsüba aser ne mapang Tsüngrem 
bilemba nung tejakleni oa inyakba agi Tsüngrem mulung kongshia arakzür 
sabang ka yangluba temeshi telangzüba angur. Ne anisüngzük, asükem, 
mapang mesüra rongsen nai pa dak amanga akhümtsübu-a bendanga 
agutsür. Chuba Dawid i ashir, “Ni Tsüngrem nem kecha jenjang makaba 
tenla makutsütsü (1 samuel 24:24) ochiba sabangi jenjang akaba tenla 
bendanga agutsütsü nungdaker.

Asenoki anogoshia tashi angatsü shimtetbaji, tai atoktsütsü, tenzüktsü, 
mesüra agutsütsü item ya teronem menümba tenla lir. Asenoki shi 
mapatemji pa tenla sabang nung aputaka agutsür. Aseni inyakbai ashir 
“kü mulung masü, saka ne mulung süang.”

AINKAR TAYONGZUKBA
Ni kü taküm bendang agutsüba alitsü, aser ni metet kotak nungi aluba mi-i 
kü teret nung arongtsü. Ni Tsüngrem nem bendanga agutsüba i temoatsü 
aser talenba ajanga meyipa angur. Tsüngrem tenüng asanger. Amen. 

LAI TAZUNGTSU
1 Korint 3:16-17

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 2:14-4:37



51

TAMANG AGI TETSÜBU KOKTETER

 Sangtennü, Yimpoksüi 18

Filipi 4:13
Khrista shibai ni tashi itdaktsür pa dak ni ajak inyaktsü akok.

Tetsübuji alima yimya, saka tamangji Tsüngremer yimya. Tetsübu 
agi maraksüdaktsür saka tamangi nonger aor. Kodang asen takümji 
ratamata asen tamang nung alitsü shimer, saka tetsübuji metoktsür, 
saka shisabulu dang Tsüngrem dak tali amanger. (Isaia 41:10) i ashir, 
“Na tetsübu kechiyong ni ne den lir…. Ni na tashi itdaktsüsü. Hau, ni na 
yaritsü” … Tamang agi Tsüngrem dak amanger, aser pa asen den tashi 
tulu aser takokba lir. 

Dawidi Goliath tsüngdang tamang agi noktak, saka tangarbo atentena 
liasü. Dawidi tamang aka. Yisui mapang shia ashi “tetsübu odang 
amangang.” Tamang agi tetsübu anendaktsür, kechiyong ibai Tsüngrem 
tenangzüba nung lir. Tetsübui ashir langka atalokra? Tamangi ashir, 
kechi sütir süaka, Tsüngremji teti tajung! Kodang Peteri tsü ma nung jaja 
tamang agi noktak, saka tetsübu agi pa tsü telongi ia liasü. 

Ne tenük yisu dak ranglokang aser tetsübui na toktsütsü. Tsüngrem o 
angashiba agi aser pa bushiba agi tamang ainer, Nai pa tali metetang, 
ne tetsübu samatsü. 

AINKAR TAYONGZUKBA
Ni tamang jembir, tamang agi bilemer, aser tamang agi alir. Tetsübu aki 
akoshitsü, saka ni tamang agi langzütsü. Kechiyong ni metet Tsüngremi 
kü nem tetsübu tanela masü saka, ain aser temeim aser tazüokba tanela 
agutsü, Yisu tenüng nung! Amen. 

LAI TAZUNGTSU
Yihusua 1:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 5:1-7:29

TENLA AGUTSÜBA AGI TEMESHI 
TEMOATSÜ KISHI LAPOKTSÜR

Rasemnü, Yimpoksüi 19

www.goodnewsdailydevotional.com

Apijemtsü Shin 19:17
Shibai sensaker dang aria bilemer, pai Kibuba nem aputsür, aser pa 
mapa tajung asoshi pa nem pai shia agütsütsü.

Tenla agutsübaji tanelar yimya lir, kona agi temeshi temoatsü kishi 
lapoker. (Luk 6:38) Yisui tesayuba agutsür, “Agujang aser ne nem 
agutsütsü.” Kodang aseni mulungsoa agutsür, aseni moshia agizüktsü, 
agutsübaji meyipa angutsü tebilemba agi masü, saka Tsüngremi 
mulungsoa agutsüdang pai yamaji langzür. Kodang Tsüngremer mapa 
nung agutsür, Na idakji ne shilem ka akümer. Tsüngremer kishi lapoker 
aser na temaba tasen jenjang kati ajongketer.

Temoatsüi anidakibaji teti rongsen tang masü. Saka tesünep, temoatsü 
lenmang balala lapoktsüba mesüra Tsüngremi lendong timtem ajak 
nungi wazüka yutsütsü. Ami tsür kati poisa ana enoktsüba agi Yisu 
mulung kanga kongshi. Kechiyong lai la akaba ajonga agutsü. (Mark 
12:41-44) Tsüngremi rongsen tenla agutsüba dang nungi temulung agi 
bendanga agutsübaji senti süa agizüker. Asen maka mait nung mola 
moshia angubaji Tsüngremi nungi lir nai inyakba mapa aser bank 
account nungi masü. Temoatsüji Tsüngrem nungi tang ta tamang agi 
ayongzükang.

AINKAR TAYONGZUKBA
Ni ochi shia agutsüba agi Tsüngrem akhümtsüba sayur, aser taküm 
nung tanela temoatsü jangrur. Ni agutsübaji kodanga tesama mali saka 
ya resüngba lir. Ni tatem makaba aser alima nung meyiba arutsü. Yisu 
tenüng nung. Amen.

LAI TAZUNGTSU
2 Korint 9:6-7

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 7:30-9:22

TANEBTSÜTSÜ TEMELA

Yangtepnü, Yimpoksüi 20

Yohan 6:2
Aser telok tulu ka pa sülen anitak, kechiaser shirangertem madak 
pai kechi temaitsütem inyak parnoki aji angu. 

Yisu aolen ajak nung taneptsüba anidak. Anebtsübaji khen khen tang 
masü, saka ibai Yisu tongti sayutsungiba mapa liasü (Mathi 4:23) 
i ashir Yisui Galil ajak sema, nüburtem rongnung tashidak tapu tapu 
aser shirangba tapu tapu anebtsüyonga ao. Item inyakbaji Tsüngrem 
ain sayutsüba tang masü. Saka Tsüngremi aria meimba jungkai adoktsü 
asoshi. Yisui nükpoker tenük lapoktsü, tasür shia arudaktsü aser 
mezüngdagtetba telok tulu anebtsü. Pai sayatenya inyakbaji taochi lir, 
Tsüngremi memchir timtembaji kanga aria anebaluba sayur.

Pa taochi i Tsüngremi asen nem pa tanebtsüba ain asen nem yok. Iba 
Tsüngrem sayutsüngiba mapa nung mesüngdangtetba sayatenya angu. 
Tanebtsütsü temela kodang Yisu tenüng nung tamang agi inyaktir. 

Tetsür ka azü yima shiranga aliba, Yisu süjang nung kongshi dang 
anepatok. Lai otsü agi asen tang metetdaktsür, kodang tamang agi arur 
Tsüngremi langzür. Tamang agi arur Yisui shinga meyipa meyok. (Ibri 
13:8) ayongzüker, “Yisu Khristaji yashi, tanü aser teti tatem maka kasa 
dang lir. Pai kechi inyaka liasü, pai tanü-a kasa inyaker.

AINKAR TAYONGZUKBA
Ni tanü kü taküm nung tashiba ajak samatsü ayongzüker. Tsüngrem chir 
ka asü nung kü temang ya tanela temeshi tenla ki ka lir. Aser ni kodang 
meshirangtsü. Amen

LAI TAZUNGTSU
Mathi 14:14

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 9:23-11:30

TULUTIBA OZÜNG

Rogonü, Yimpoksüi 21

Apijemtsü Shin 10:12
Tesempatep agi rarabangsen adokdaktsür; saka temeimi tai ajak 
nembanger.

Kodang asüngdang ozüng rongnung koba tulutiba asütsü? Yisui langzüa 
ashi, nai kibuba ne Tsüngrem meimang…. Aser nai ne kiyonger pei ama 
meimangi (Mathi 22:37-39) temeimji bilemba tang masü, iba ya ozüng 
lir. Mapa agi inyaktsü ashir. Pei bilemba aser bendanga agutsüba lir. 
Temeimi tamajung meinyaker. Ibai ajanga alima mapang a melenshitsür 
aser tesünep, tanebtsüba aser telongjema iba alima telemsa nung ya 
bener arutsür. 

Yisui temein indang sayuba tang masü. Pai temein nung ali. Kangki nung 
pa sarasadem, oba parnok dang tai tokang. Tesembabaji pai temeim 
agi langzü aser pai asenok danga kasa inyaktsü ayongzüker. Khrista 
temeimji taremzük, kümli tajung, yakta mit madoker, aser tangar indang 
tamajung temulung nung zülua mayur. Item ya alima dang nung temaba 
ya Tsüngrem nungi tang arur. 

Tanela temeshi-i asen yimya tang nungi temaba temeim enoktsür. Pa 
temeimji asen yimya taküm nung, kibong nung, business nung aser 
asen tesendaktep ajak nung. Taküm yinzü salaba küm nung pa temeimji 
asen dak nungi moshia yimdakjang. 

AINKAR TAYONGZUKBA
Ni tesemba dang nungi temeim shimer. Kodang ni temeim nung jajar, 
Tsüngrem mulungjang kü dak yaloker, pa sentong ni atalokdaktsür aser 
tulubaji kü dak alir ta sayur aser Tsüngrem pa tang alir. Amen 

LAI TAZUNGTSU
1 Peter 4:8

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 12-13

SARASADEMJI TEJENOKDAK

Küptoknü, Yimpoksüi 22

Kolosi 4:2
Sarasadem nung akang akanga maneni liang, aser idakji 
tenüngsang agütsüba den saksalema liang.

Taküm nung mapa metoktsütetba ajanga yipru bener arur, temang shi 
nung, temulung shirang mesüra tanela jenjang nunga, saka sarasadem 
asen jenokdak kong tasükdak aser tashi angur. Tsüngrem asen jenokdak 
aser tashi, timtem nung anasatiba teyarir. (Tenüngsang Ken 46:1) 
sarasadem ajanga asen Tsüngrem temeshi tekülem dak i aier aser alimai 
magutsütetba tesünep angur. Kodang tetsübui asünger, sarasademi 
aseni mulung sünjemdaktsür, kodang ratamata arur, sarasademi 
tangatetba agutsür. Tenüngsang ken zülur i ashir, “Ku mulungjang lulaba 
agi alima tatem nungi ni ne dang aja, kü dang temaba jenodak lung jagi 
ni aniang.” (Tenüngsang Ken 61:2) iba lungji khrista, aser sarasademji 
lenmang, asenok tasü tait-i pa dangi aanir.

Kodang taküm yipru arur, sarasademi pa dangi anir shibai yipru 
sünjemdaktsür. Nenok shisabuluba ajak pa dak yuang, kechi aser pai 
nenok asoshi anebalur. Tsübua teli. sarasadem dak jenokang pa na 
anasa lir.

AINKAR TAYONGZUKBA
Ni sarasademtsü, sarasadem ajanga temeshi tejakleni aor, aser lenmang 
tamajung ajak takokba yanglutsür. Ni kodanga manentsü sarasadem 
ajanga ni koktettsü Yisu tenüng nung! Amen.

LAI TAZUNGTSU
Efesa 6:18

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 14:1-16:10

ASEN NEM NONGLOKTSÜBA MAPA

Amungnü, Yimpoksüi 23

Tenüngsang Ken 96:3
Kin rongnung pa sentsüwangshi, nübur ajak rongnung pa 
tesüngmangtsü mapatem sangdongang.

Yisu tatembang tesayuba agutsübaji tasüngdangba masü saka 
teinyaktsü ozüng tulu agutsü. “Anungji nenoki oang aser kin ajak 
nütsüng kümdakjang.” Iba temeshi mapaji tenyar, ainker, pastor, tesayur 
mesüra evangelist tem atema tang masü Khristantem ajak asoshi lir shiri 
yisudang kibur ta ajar. Yisui ozüng temelaba agutsü ibai asen tamang 
nung teimla agutsür. Asenok sentep nung tang amentsü kümzük masü 
saka samartem atongtsü asoshi (Mark 16:15) osangtajungji mapa 
tajung inyaktsü atema tang masü, ibai taküm melenshitsü osangtajung 
Tsüngremer taochi lir.

Tanela kümzüktsübaji, nisung anasa aotsüla, mapang shia parnok den 
jembia tesensaktep teti taküm nung alitsüla. Yisui nisungtem, tsübu 
nung kidang aser lenmang nung teti ajuru, teti temeim agi yisui nangzüka 
ashi, “ni nenok den teti alitsü.” Pa atenba agi asenok tashi agatsü ain 
agutsür. Tanela temeshi asenok mulung renemtsür tasü tait agutsür aser 
Tsüngrem oji asen nem tejanga agutsür. Na ne kisung masü. Tanela 
kümzük yonga oang. 

AINKAR TAYONGZUKBA
Tanela kümzüktsübaji kuret ka masü. Saka kü shilem ka lir. Ni Tsüngrem 
den külemi tembar sür tanela kümzüker, tammang nungi tesüngmangtsü 
kotaker tesangwa imli dangi. Ni kü kisüng masü Ni Yisu den tanela 
kümzüker! Hallelujah! Amen. 

LAI TAZUNGTSU
1 Putipuyang 16:24 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 16:11-18:28

TASHI ANGABAJI NUNGDAKER

Tentonü, Yimpoksüi 24

Tenüngsang Ken 25:10
Shiri Kibuba tezüngzüktepba aser ozüngtem benshir, parnok asoshi 
pa lenmangtem temeim aser ochi lir.

Nisung aikati Tsüngrem ajurutsü jangrar, saka timtem ajurutang kari tang 
tashi angar. Kodang bendanga agutsür idangji pa ainji jungkai adoker. 
Tashi anga baji kishi lir. Tsüngrem tematiba ajangshitsü asoshi. Tsüngrem 
o angashibaji tang agi meperi, nai iba tajangzükji ngunüra, Tsüngrem 
den alitsüla. Tashiangaba ajanga temeshi jungkai adokba kishi lapoktsür. 
Abraham i Tsüngremi ashiba anga Isak tenla agutsütsüba mapang nung 
santepung ka arem nung tezü yitaker aliba angu. Iba den külemi pa nem 
jungkai tasen ka adoka agutsü. Aser Abraham i iba linuk dang Yihovajire 
ta aja, tetezü “Kibubai Agutsür.” 

Tashi angaba agi jenjang makaba agi jenjan temabai ajungketer. Peteri 
Yisui ashiba anga, aser pai tanaben zütsük ona liasü aser parnoki 
sayaatenya ango jenti ambang. Asenoki amangba jenjang nung 
Tsüngremi asen ajurur. Tarutsü lenmangji junga munguaka, tashi angaba 
ajanga temeshiba ajurur. Tsüngremi tekoloki angatetbaji memshir. Pai 
tamang akhanger. Kodang nai tashi angaba nung jajar nai ajangshitsü, 
pa temeshi i wabanga, asen sentong aser nungdak ajak peritsür. Tashi 
angang aser temoatsü lenmang ajonga lapoktsü.

AINKAR TAYONGZUKBA
Ni Tsüngrem junga meteta ajangshitsü, Ni pa ochishia amangtsü. Pa o 
nung tashi angadang, temeshiba kishiji tulu ka lapoktsütsü, ni asoshi. 
Tsüngrem tenüng asanger! Amen. 

LAI TAZUNGTSU
Anitet 19:5

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 19-20

TSÜNGREM DAK TESÜNEP ASER 
TAMANG AKAR

Sangtennü, Yimpoksüi 25

Mathi 7:24-25
Anungji shibaisa kü o itemi angashir, aser inyaker pa lungma nung 
ki asüba shisa taka nisung ka mesüka lir. Tzünglu alu, tzümetsüng 
adok, mopung aon, aser item jagi iba ki dakji nungshi; aser ibaji 
melao, kechiaser ibaji lung manung azüng. 

Tsüngrem o nung amangba ajanga kotaker tesünep aser maraksüba 
tamang akar. Ni ibaji kü taküm nung aiben ngua arugo. Pa tenangzükbaji, 
ratamataba mapang nung asen shisatsü aser mulung nung lung 
agi yangluba jara ama wabanger. Tsüngremi ashibaji kodang aseni 
amangtsü shimer idangji tesünep moshia ayimer. Kodang tetsübu aiter, 
Tsüngrem o agi asentang lepshia ashir “Tetsübu.” Ibaji anisüngzüktsü 
ola ka dang masü, iba temeshi takokba tenangzükba lir. Pa o nung 
amangang, aser ne tamang aintsü. 

Tamang akabaji Tsüngrem o metetba ajanga arur. Tsüngremi jembibaji 
kodanga amajok masütsü aser pai inyaktsü. Yisui tsükchirji anenang ta 
ashi. Yamaji kodang asenoki Tsüngrem o nung notaktir. Aseni ratamata, 
mepelaba aser tashioktsüba ajak madak takok angur. Tsüngrem oji na 
asoshi yipru ajak sotetsüba ka kümdakjang.

AINKAR TAYONGZUKBA
Ni Tsüngrem o jembir, ni amanger, idakji alir, aser ibaji kü dak sünga 
lidakjang. Kü mulung Tsüngrem memelenshiba ochi nung sota lir kechi 
aser kü dak maraksüba tesünep aser tamang akaba lir. Amen

LAI TAZUNGTSU
Efesa 6:17

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 21:1-23:25

KÜLEMBA AJANGA NÜ TEBILEMBA 
MELENSHIR

Rasemnü, Yimpoksüi 26

Tenüngsang Ken 66:4
Alima ajaki na külemtsü, parnoki ne dang ken atentsü, parnoki ne 
nüngsang ken atentsü.

Tekülemba ajanga timtem nungi kotaker ochi i meyipa rangloker. Kodang 
taküm nung lular, asen nem Tsüngrem tajung, tulusang bilemtetdaktsür 
Paul aser Sila züker parnoki tepuokdak ayu. Tenati Tsüngrem dang 
sarasadem ya aser pa nüngsang ken tenya liasü. Parnok külemba 
agi temeshibai kongshir, aoksa-a menok nok tulu ka anok aser kishi 
ajak idangyongji lapokadok aser tepuokdak aliba tsüngden yinzutem 
aser merangsen saladok. Külembaji temoatsü anguba tang masü, ibai 
tetandangba mapang nung tamang tayongzükba lir, iba ajanga parnoki 
Tsüngremji shibar pa tesangwaji tejangja sayur. 

Kodang tenük rangloker külemer asenoki sayur timtemji tuluba masü 
saka chichiba teyarir dangirangloker (Tenüngsang Ken 121:1-2) tema 
aser telong yimya ajak melenshir. Aseni Tsüngrem sentsüwangshi 
reprangdang asenok pa ama akümer. Iba taküm temelenshiba mapang 
ka lir.

AINKAR TAYONGZUKBA
Ni külem dang tsüngküm tasen ka melenjang, ni Tsüngrem külem dang 
kü mulung aser shisatsü tasen akümer aser Tsüngrem den tanela ka asüi 
Tsüngremji pa chuba menden nung mena lir. Amen 

LAI TAZUNGTSU
Tenüngsang Ken 117:1

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 23:26-27:8

TSÜNGREM SENTONGJI TAKOKBA 

Yangtepnü, Yimpoksüi 27

www.goodnewsdailydevotional.com

1 Korint 1:8
Aser asen Kibuba Yisu Khrista anogo nung nenok tai makai 
kümdaktsütsü asoshi pai nenok tatem tashi akangdaktsütsü.

Taküm nung temelenshiba balala melenshir, saka Tsüngrem sentongji teti 
noktaka alir (Apijemtsü Shin 19:21) Tsüngremi kechi na asoshi shimtet 
nisungi meleshia anendaktsütsü makok. Pa sentongji tsüngküm shia 
arur temoatsü aser tongpanga. Joseph takümji ongken. Saka Tsüngremi 
par kintem kümzüktsü asoshi pa sentong atalokdaktsü. 

Sentong ka ayubaji timtem taküm nung mali ta masü Tsüngremi 
timtem balala arudaktsütsübaji pa sentong ne dak ataloktsütsü asoshi. 
Kodang na samar mesüra menuer ta bilemtir, nai metetang Tsüngremi 
pa sentongji mamatok. Pai ne dak mapa tajung ka tenzükbaji pai 
temdaktsütsü (Filipi 1:6) taritep, Tsüngremer mapangji tetemsü, pa 
sentong ne taküm, business, kibong aser ne rongsen ajakji kotak nung 
zülua lir, aji shitakba ataloktsü. 

AINKAR TAYONGZUKBA
Ni metet kü Tsüngremji takoker. Ni pa tashi nung amanger, pai tanü asu 
tarutsü asoshi renema lir. Ni takok angur, kü tarutsü alizüngji takokba lir. 
Hallelujah! 

LAI TAZUNGTSU
1 Tesalonika 5:24

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tenyartem Mapa 27:9-28:31; Rom 1:1-15

NE TAOBA DANG NUNGI TULUBA

Rogonü, Yimpoksüi 28

Tenüngsang Ken 103:12
Aser anüdoklen nungi anüolen tashi koma talang ali, papigaji asen 
ozüng raksabatem pai asen nungi agientsür.

Ne taküm taobaji koda raksa liaka kecha masü. Tsüngrem taochi-i 
tetenzük tasen agutsür “Anungji nisung kar khrista dak lira, paji tasen 
poktetba, tejenba süogo, ajiang tasenbaji aruogo.” (2 Korint 5:17) taochi-i 
agi ajaktakokba ne taküm otsü taoba ajanga na me-endoktsü taochi-i 
ne otsü tanaben tasen zülur. Paul takümji reprangang. Pa kenü anogo 
Khristan rishi kangshir liasü. Pa Tsüngrem taochi damasca lenmang nung 
ajuru aser pa Tsüngrem ain tashi agi pa oset ka aküm. 

Taochi-i tammangi aier aser tesangwa bener arur, iba temenenji me 
endoker, saka iba atema agutsür. (Rom 3:24) kecha temenen tulu, tamakok 
tarok, mesüra tesasa tulu liaka, taochi mekümzüktetba kecha mali. 

Tsüngremi taochi-i teraksaba ji taküm kuli kümdaktsür, aser tamakok nung 
teimla agutsür. Kodang nai taochi agizüker nai kechi inyak aji repranger. 
Taobaji yujang aser, nujiba ne nem agutsüba nungji sotang iba yinzü 
salaba küm nung. 

AINKAR TAYONGZUKBA
Ni tasü aita ayongzüker, taochi-i ni merüktettsür sentsüwangshi tarutsü 
ka agutsü. Hallelujah! 

LAI TAZUNGTSU
Ibri 4:16

365 ANOGOSHIA LAI AZUNGTSÜ TAYONGZUKBA
Nü Lai tanü atema: Rom 1:16-5:11

KETANG SÜBAJI TEMESHI SEMPET

Küptoknü, Yimpoksüi 29

Jungkai Adokba 5:10
Asen Tsüngrem madang tenzüktsü asoshi, nai parnok chuba yimli 
aser putirtem kümdaktsü aser parnoki alima nung yimsü asütsü.”

Ketang kibur asübaji memchir i yangluba masü, iba temeshi mapa lir 
(Lipok 1:28) Tsüngremi Adam aser Eve moatsü aser ashi, “ketang 
süang.” Iba ya tasüngdangba masü saka teyanglur nungi ozüng agutsü. 
Ketang asübaji, yimsü asüba, ajonga reprangba and leniba. Ibai pa nem 
yanglu, ajak nung kibur süa yanglutsü tashi agutsü. Iba dakji Tsüngrem 
yimya ne dak yaloker, alima nung teinyaker ka, temeshiba ketang süba 
ne nem tamang ke-a enoktsü.

Ketang asübaji na tajangzük asoshi masü saka kotak imli züientsü 
asoshi. Tsüngremi temeim agi yimsü südaktsünür, temeshiba nung 
anir aser tashi agi tenzükdaktsünür. (Tenüngsang Ken 8:6) ne business, 
education, sayutsüngiba mesüra nür kibong, na lenitsü atema aja. 
Na noktaker tangar ajungkettsüba asoshi, aser nai Tsüngremer 
sentsüwangshiji alima ajanga nung sayutsü.

AINKAR TAYONGZUKBA
Ni ain kar, ni yimsü asü asoshi mesüja lir. Kü shisatsü, taka aser o 
nung tangar kongshitsü bena lir. Ni alidak tesüngjem, tajungtiba tangar 
kongshitsü, kechiyong ni jembiba nung tashi lir, ni ketang asütsü kotaki 
ajaklen yarir. Yisu tenüng nung. Amen. 

LAI TAZUNGTSU
1 Peter 2:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Rom 5:12-8:25 

TATEMBANG MAPANG TAMAITSÜ

Amungnü, Yimpoksüi 30

2 Timoti 3:1
Saka tatem anogo nung tetsübutsü mapang arutsü ta metetang.

Yisui asenok renema atatsü asoshi tatembang mapang atema tamait 
agutsü. (Mathi 24:6-8) pai rara, aya wara, menoknok, teyasü ainker aser, 
tanur asotsüba shirang item ajak ajanga pai tekümdangtsü shia lir. (2 
Timoti 3:1-5) nung ashir, item ajak ya tali akümtsü. Pei jakla temajung, 
pei dang meimba, mezümekümba, tashi mangba aser memeshiba item 
ajak ya tanü angur saka na tetsübu, iba tamaitsüji asen tanela nüng 
saksalema alitsü aser Tsüngrem dak akanga sottsü asoshi sayur.

(Mathi 24:14) i asen nem metetdaaktsür alima nung asaprang liaka, kotak 
imli osangtajungibo sayutsüngitsü. Khristan ka asü nung, Tsüngrem o 
nung sota alitsü, sarasadem takang aser tasü tait kuli asütsü.

Alima tamaitsü tetsübu, tamang mi jangruang. Asen tang sayur mapang 
tatsü ka aser tang tanela tem atongtsü. Tamaitsüji tatembang masü, iba 
agi asen kümtetdakba sentsüwangshi tetenzüba angur. Iba yinzü salaba 
küm nung ya pelang. 

AINKAR TAYONGZUKBA
Ni kümdanga, saker, renemer aser kanga pelar, kechiyong kü 
kümtetdakba taküm lir. Ni mesüng ajadang ayeba atuba nung atentsü 
renema lir. Hallelujah! 

LAI TAZUNGTSU
2 Peter 3:3

365 ANOGOSHIA LAI AZUNGTSÜ TAYONGZUKBA
Nü Lai tanü atema: Rom 8:26-11:24

KODANGA S.A.D JI TELI

Tentonü, Luchii  1

Yohan 14:26
Saka Teyarir, paji Tanela Temeshi, shiba Tebui kü nüng nung yoktsü, 
pai nenok dang ashiba ajak bilemtetdaktsütsü.

Tashirtemi bushia ngutetbai sayur, nisung aika kiya rongjenba 
aser temulung shirubaji küm tatembang ita nung parnoki bilemer. 
Psychologists temi bushitetba agi tsüng küm mongpu melenshi dang 
memchir alima nung million aika tokolok nung mepelaba arur. Iba 
shirangba dangji (S.A.D) ta ajar, tetezü mongpu melendang parnok 
tokolok nung timtem kar arur. Asenok Tsüngrem chir lir alima nung aliba 
kechai-a kibuba dak tepela alibaji mekongshidaktsütsü! 

Kija rongjenba aser tembar makaba temji shirnoki khrista temji shirnoki 
khrista agizük dang angati sempet agutsü ibaji memtetertem asoshi lir. 
Nabo tembar ka lir aji tanela temeshi, paji asenok tesünep agutsür aser 
asen den teti noktaker. Tsüngremi asen taküm nung tajungtiba lenir ka 
agutsü len tamajung nung a yaria anitsü. Tembarka tang masü, saka ne 
nungdak mapang nung pai tashi aitdaktsür.

AINKAR TAYONGZUKBA
Ni kodanga kisüng malitsü. Ni tembar ka lir aji tanela temeshi. Pa ni 
süneptsür kodang ni nungdaker. Kecha nunga kü kisüng teyarir makai 
malitsü! Amen. 

LAI TAZUNGTSU
1 Korint 6:19

365 ANOGOSHIA LAI AZUNGTSÜ TAYONGZUKBA
Nü Lai tanü atema: Rom 11:25-15:33

OZÜ AMA V YANGLUA AYIMER

Sangtennü, Luchii  2

www.goodnewsdailydevotional.com

Luk 22:32
Saka ne tamang tamakok mangutsü asoshi ni sarasadem, aser na 
kodang temulung meyipdir nai ne adianutem tashi itdakjang.”

Tsüngküm mongpu melendang ozü tila tulu, phaduk ozü tem, anüng 
nung ayim tang v ama yanglua ayimer, yamaji ayimba tetezüji parnok 
tsüngta nung tashi agutsüteper aser mepong tashiji noktangtang tebur 
junga talang ka yimteter. Tsüngremer imli nunga, adianutem kibuba 
nung alirtem, asenoki kasa sentong aser nükjidong nung yaritepa ali 
nungji metsü yokra, asen bilemba tajungtibaji adoktsü.

Lai shibai nung sayur, asenok Tsüngrem chirtem, kati ka asoshi sarasadem 
nung yaritepra aseni khrista temangji tashi aitdaktsür. Ozütemi koda 
mepong tashi ashi ajanga tashi aser telongjem nung ayimer, yamaji 
arogotem telongjem nung jajara tsükchiri kodanga mekoktettsü. Tanu, 
Tsüngrem chirtem tashi agi sarasademtsü shimtetang aser taküm nung 
tejang atangba jungkai adoka angutsü.

AINKAR TAYONGZUKBA 
Ni shin o agutsü dang adianutem tashi aitdaktsür. Ni kü taküm ji khrista 
nungi jakzüka maotsü mesüra tashi maiti tsükchir nem mekokdaktsütsü. 
Telongjemji kü tajangzük. Amen 

LAI TAZUNGTSU
1 Korint 1:10

365 ANOGOSHIA LAI AZUNGTSÜ TAYONGZUKBA
Nü Lai tanü atema: Rom 16; 1 Korint 1:1-4:13

CLASS MAPANGTEM LIR

Rasemnü, Luchii  3

1 Peter 2:2
Aser tasen asoba kinütem ama nenok tekümtet dangi aintsü asoshi 
tanela mamatzü temeja asoshi jangra-ang.

Nai mapang tatsü ka agi a school azüngba to bilemdangang, nai 
angatetbaji nai tematiba tongogo ta bilemer, saka na ano class tasen kati 
atur. Khristantem dak timtem ka alibaji parnoki tangatetba ka tongerbo, 
parnoki mapangji bendanga makutsür, Tsüngrem nung tarokba aintsü 
asoshi. Parnok sasa bilembaji tai ka lir parnok tain kümogo ta bilemer. 

Tenyar Peter i asen tang ashir, koda tanur tila taküm alitsü aser aintsü 
mamatsü nungdaker, yamaji Tsüngrem chir i a Tsüngrem oji mamatsü 
ama jangratsüla. Koda mamatsü-i kinuji teret aser shi nung tashi agutsür. 
Tsüngrem o i na tashi aitdaktsür aser na tsükchiri arishiba noktaktetsü 
ain agutsür. Mapang aguja temeshi Laiji züngang ne shisatsü aser tanela 
aindakjang pa mapang nung.

AINKAR TAYONGZUKBA 
Ni Tsüngrem ain agi zünga lir, aser paa oji kodang aibelen masütsü, aser 
iba tetezü kü dak tashi lir temenen kü anasa arutsü makok pa tezülen lir.  
Ni tanü takoker lir! Amen

LAI TAZUNGTSU
2 Peter 3:8

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Korint 4:14-7:40

NE CHIYUNGTSÜJI KECHI SA LIR

Yangtepnü, Luchii  4

Tenüngsang Ken 23:5
Nai kü tsükchir jakdang, kü madang chiyungtsü langbang 
renemtsür. Nai kü kolak nung totzü mezütsür, kü marok moshia lir.

Khristantem i mangatetba ka ajak dak lir. Parnoki bilemer ajemalu tetezü 
sensak aser maka mait anünga aliba jenjang saka Tsüngremi bo na 
takok agutsü nür. Lai shibaji taküm alitsü atema ta ashiba masü, saka 
takok asoshi pai tesayuba aika aguja lir. Pa ochiji oji amshidang, na 
tsükchir akoktsüba ainji tang angu masü. Saka tsükchir jakdang moshia 
temoatsü sayua agutsü. 

Tanü Lai shiba i tejangja noksa ka yanglua sayur. Tsüngremi kü tsükchir 
jakdang kü madang chiyungtsü langbang renemtsür. Chiyungtsütemji 
tetemsü tesünep, tepela, moshia süngdaktsüba, pai ochi ta salatsüba. 
Tsüngrem langbang nung chana mali, ibaji benjong ama taochi agi 
moshia süngdaktsü. Aser tajungtibaji, shiri na tsüktsü imlar, parnok 
jakdang chiyungtsü renemtsü. Na takoker kümdaktsür, Tsüngremi na 
ajungketa yutsü baji shingai metsükdaktsütsü. 

AINKAR TAYONGZUKBA 
Kü dang tamang makai reprangertem jakdang Tsüngremi chiyungtsü 
longpang renemtsür taochi, tepela aser azükarü kü chiyungtsü lir. Ni 
kechai-a manünger! Khristai nung ni takoker lir! Amen 

LAI TAZUNGTSU
Yohan 10:10

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Korint 8:1-12:11

ANGASHITSÜ TASAK

Rogonü, Luchii  5

Yohan 10:27
Kü santemi kü ola angar, aser ni parnok metet, aser parnoki kü 
sülen anitaker.

Tsüngremi pa chirtem den jembinüa maneni bushir aji nisung ajaki junga 
meteta lir, pai merepranger na kechi denomination arogo nungi, kechi kin 
mesüra küm kwi tain ta masü. Khristan aika taküm tepeyong Tsüngrem 
den mejembi-i alir. Saka Lai shibai ashibaji, memchir Tsüngrem den o 
mejembiteter a na? masü! Ni nenok dang ya rasa-a shiti!

Shiba tenarongi junga mangashir mesüra tenarong tatsük lir. Parnok 
junga angashitsü atema (machine) oset kar yanglur, ibaji tenarong nung 
enoker aser alima olaji angashitsü asoshi iba machine ajanga olaji 
uludaktsür aser pa tenarong nung olaji junga angashir. 

Alima nung ola ji bo lir, saka tenarong tatsüktem angashitsü asoshi 
parnoki oset (machine) kar enoker aser iba teyari ajanga alima ola pai 
angashir. Iba amaji, Tsüngrem i teti jembir, nai Tsüngrem ola jangja jangja 
angashitsü asoshi ne tenarong aser tanelaji merüka pa anasa altsü 
la! Tsüngrem o tarokba bushiang aser ne tanela chira akümtsü aser 
Tsüngrem olaji kanga tejangjaba angashitsü. 

AINKAR TAYONGZUKBA 
Kü Tsüngrem thanga jembir! Ni kü tenarong chira angashitsü Tsüngrem 
o teti bushitsü aser pa ola tali tejangjaba agizükba angashitsü

LAI TAZUNGTSU
Mathi 13:15

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Korint 12:12-15:28

O NISUNG

Küptoknü, Luchii  6

Efesa 6:17
Aser tekümtet merang korang, aser tanela nok, koba Tsüngrem O 
lir itemji agiang.

Alima nung noklang nok amshiba mapa ka liasü, iba ya kanga meranga, 
kümdanga inyakba ka aki mapang nung liasü, aser küm merijang aika 
memchir temi kanga akhümtsübua ranglokba mapa ka liasü. Kodang 
Paul i efesa arogotangi shiti zülu pai Tsüngrem oji tanelar noklang nok 
ta atishia liasü. Paul i tatsü agi iba tashi ainji noklang nok nung medem 
tangar, ibai tanela ochi ka pai jungkai adokba ka agutsür anogoshia 
asen jakdang tenoktangba arubaji aseni Tsüngrem oji nok o nü tehira 
ama temenen mojing jakdang mamshir.

Lai shibaji shi küp nung Tsüngrem jembiba o züluba tang masü, iba 
nung ya mojing raksatsütsü tashi ain lir. Nai tsükchiri arishi tang tatsü 
aser o tejanga agi wazük a yokang.

Tsüngrem chir ka asü nung, ne mapangji bendanga aguja Tsüngrem 
o nung tarokba aina, Tsüngrem yimya nung tesayur ka kümang. Na o 
nisung ka akümtsü. 

AINKAR TAYONGZUKBA 
Ni o nisung ka lir, ni Tsüngrem oji kü den tong pangji bener aor. Kü dak 
tashi ain lir mojing sentongji lepzüka yoktsü. Ni Tsüngrem oji tatsü agi 
tejangja kümdanga amshir. Amen 

LAI TAZUNGTSU
Ibri 4:12

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Korint 15:29-16:24; 2 Korint 1-2

ATUTSÜBA KISHI 

Amungnü, Luchii  7

Mathi 25:1-4
“Idangji Kotak Yimliji tasüngtet aiür ter milen bener kiyimsang 
ajurutsü aoba mesüka alitsü. Parnok rongnung pungu tamashi aser 
pungu shisa taka liasü. Kechiyong tamashi pungu jagi parnok milen 
aben saka totzü maben; Saka shisa akartemi pei milen den tagi 
nung totzü aben.

Khristan temi ajaki ashir, parnok mesüng ayeba atuba nung atentsü. 
Saka karibo idakji matentsü ta mebilemer. Ni rasa-a shiti? Kodang na 
tayimtsü nung ticket alir, nai iba tesemi aotsübaji mapang lir. Saka nai 
mapang shitak nung gateji metongra, nai iba tayimtsü nungji meotetsü. 
Iba kasa nai mesüng tayimtsü nungji meotetra teti tatem makaba 
tesasatsü ka asütsü. 

Kibur yisui, o entepba ka agutsü, tanela renema alitsü aiur ter tatishitsü 
ka agutsü. Parnok milen nung totzü renema alitsü shim. Pa shi nübaji 
kibur den anasa sendaktepa alibaji koda nungdak. Teti ayeba atutsüba 
renema liang, Tsüngrem mapa nung temulung agujang aser kotak imli 
atema tajangzük agutsü inyakang!

AINKAR TAYONGZUKBA 
Ni ayeba aotsü renema lir! Ni mesüng kotaki ayeba atubaji ni angateter, 
mapang tatong nung, ni iba kishi nung notaktsü renema lir. Hallelujah! 
Amen 

LAI TAZUNGTSU
Mathi 24:42-44

365 ANOGOSHIA LAI AZUNGTSÜ TAYONGZUKBA
Nü Lai tanü atema: 2 Korint 3-7

NI MARAKZÜTSÜ

Tentonü, Luchii  8

Tenyartem Mapa 20:24
Saka ni kü alizüng tongtettsü asoshi aser Tsüngrem taochi 
Osangtajung indang kuli agütsütsü ni Kibuba Yisu nungi tenzüktsü 
agizükba renemtsü asoshi inyaker. Ni kü takümji kü sasa senti ta 
sükshia mali.

Kechi timtem tenoktangba aruaka, nai kibuba tenzükti ma? Khristan 
aikati “hau” ta ashitsü saka parnoki anogoshia inyak yim jibo balaka 
nisung merijang aikati Tsüngremer imli nung tenzuktsüba sendoker, 
kechiyong parnok nem lokti liba agi noktanger mesüra parnok tembar 
aser kinunger temi tasü maket o jembir.

Tanü Lai tekongi tejangja sayur tenyar Paul i pa ain i aodang tanela 
temeshi pa den jembibaji tashi anga liasü, pai metet pa aolen 
rishikangashi ajurutsü, pa Tsüngremer wadang nung timtem tuoshi jenti 
ajuruaka pai tasü aita ayongzüka ashir, item ajuruakaa ni marakzütsü, 
aser kü taküm a ni kü sasa meim a mali pa jakdang i tasüba ajuruka pai 
maraksütsü la nangzüker. Asenok Tsüngrem chir ka asü nung, iba kasa 
tasü taitji bener, Khristai asenok asoshi taküm agutsüa inyaka yutsüba 
alima dang sangdongti. Kechi asen jakdangi arutir aruaka.

AINKAR TAYONGZUKBA 
Ni khrista anidaktsü shimteter, kechi arutir aruaka. Tsükchiri arishiaka ni 
maraksütsü. Ni manokshitettsü! Amen 

LAI TAZUNGTSU
Yohan 15:18

365 ANOGOSHIA LAI AZUNGTSÜ TAYONGZUKBA
Nü Lai tanü atema: 2 Korint 8-12



72

TAI ATOKBA 

Sangtennü, Luchii  9

www.goodnewsdailydevotional.com

Efesa 4:26
Ain adoka temenen tebenshi. Ne ain adokba manung anü teludaktsü. 

Lai shibai asenok dang ashir, ain adokba manung anü teludaktsü. Iba 
tejashiba anü mayidang konta ka lia atalokra, ne ka nung kotak ka lir, 
tai atoktsüba aser nai aji toktsü oatokang. Nai tai toktsür ano asüng 
anogo-a pai kasa inyaka koda? Ano nai tai tokyang. 

(Mathi 18:21-22) i, Yisui tai atoktsüba ashi “Neterben tenet tashi,” tamait 
tsü ka sayur tatembang makaba tai atoktsüba ka yisu i shinübaji kwiben 
jashidakja ka? Ne dak aji inyaktettsü tashi aser temeim lir. 

Khristan karibo küm ter tema-a mepelaba bener alir, aser aji yashi 
atalokba ama maneni lepshia bilemteter. Saka Tsüngremi ne menen 
tatok agitsüogo, süra itemji na atema kanga tulu ta nai tangar nem tai 
metokteter na? kodang na Tsüngrem nung sotir, na Tsüngrem mesükba 
nung lir aser nai a tai atoktsüla. Nai teti Tsüngrem tang tatok meshiang 
mesüra tatok agujang, yakta anü maitangsa inyakang.

AINKAR TAYONGZUKBA 
Tanü nungi, Tsüngremi koda repranger yamaji ni tangar reprangtsü 
mulungteter. Ni tai atoktsü aser ni atalok a memeshitsü iba asoshi. 
Tangari aibelemba ni tai toktsütsü kü dak tashi lir. Aser ni kü mulung 
ajonga agi ni tang tai toktsür. Yisu tenüng nung. Amen.

LAI TAZUNGTSU
Mark 11:25; 1 Yohan 1:7-10

365 ANOGOSHIA LAI AZUNGTSÜ TAYONGZUKBA
Nü Lai tanü atema: 2 Korint 13; Galatia 1:1-4:11

KINTEM KONGSHITSÜ

Rasemnü, Luchii  10

Tenüngsang Ken 2:8
Kü dang meshiang, aser kintemji ne senmang kümdaktsüdi

Kodang Tsüngremi ashir, kü dang meshiang, aser kintemji ne senmang 
kümdaktsütsü. Pai ashibaji osangtajung aser Tsüngremer temeshiba agi 
tanela tem kongshia anir arutsü ashir. Tsüngrem tenyar temi aji inyak 
aser asen nem a aji anidaktsü iba noksaji agutsür. 

Pauli kodang Efesa nung sayutsüngia senzü, pa anema kanga sashia 
noktang, saka osang tajungji kodanga manen, pai kin ka aser kin ka 
dangi ao, pai meteta kintemji pa nem senmang agutsüogo, aser pa 
kodanga mesamatsü. Lai shiba ayongzüker, aji oda kibuba o kanga zuin 
aser takok ango. (Tenyartem Mapa 19:20) Iba ya sarasadem nung kanga 
tashi aita nong aoba agi takok angur.

Sarasadem nung tashi agi aser lumi ba agi nür kin, nür imti, school aser 
na mapa inyakdak shitakba Tsüngrem oji kanga aina aotsü aser takok 
tulu angutsü. Na nür kintem nung nungdak teimla tulu lir. 

AINKAR TAYONGZUKBA 
Ni samartem dang osangtajungji kongshia sayutsüngitsü, aser tammang 
nung alirtem Tsüngremer tesangwai bener arutsü. Tsüngrem oji kintem 
nung, imli nung aser kü anasa alima nung alirtem dang takokba osangji 
bener arutsü Yisu tenüng nung! Amen. 

LAI TAZUNGTSU
1 Timoti 2:1-2

365 ANOGOSHIA LAI AZUNGTSÜ TAYONGZUKBA
Nü Lai tanü atema: Galatia 4:12-6:18; Efesa 1:1-14

TSÜNGREM DEN TAROKBA TAKÜM

Yangtepnü, Luchii  11

Kolosi 3:2-3
Alima nung aliba osettem nung masü, temalen aliba osettem nung 
nenok temulung yuang. Kechiaser nenok asü, aser nenok taküm 
Khrista den Tsüngrem nung miima lir. 

Sayutsünger aikati ashir, pei sasa asütsüla, saka tanü Lai shibai jangja 
ashir, asenok Khrista nung süogo, na tanaben asütsü menüngdaker 
Tsüngrem tenzüktsüba ne shisatsü, mesüra tanela kongshiba mapa 
nung Tsüngrem dak ranglokang.” Na süogo” tetezü na nisung tasen ka 
lir nung aser Tsüngremi memchir tasen ka yanglur, alima nung kodanga 
malia süba. 

Na alima nung süogo aser alimaji ne dak süogo (Galatia 6:14) 
sarasademtsü jangrang, külemang, Tsüngrem o bushiba nung mapang 
agujang. Iba ya khrista nung ne taküm tasen. Iba lumia sarasademba 
pa nung bendanga agujang ne nükla pa dak aser kotak imli nung 
ranglokang pa dak ne mulung ajak agi meimang, aser tanela mapa nung 
tali agujang tanga mapa dang nungi. Khrista nung ne tarokba takümji 
tanü nung tali temulung agujang. 

AINKAR TAYONGZUKBA
Ni tanü kü dak tashi ain akabaji sak-a jembir aser ni shitakba khrista 
indang. Ni kotaker ochiba nung rangloker aser khrista den tarokbai 
aotsü ni shimteter. Yisu tenüng nung! Amen.  

LAI TAZUNGTSU
Kolosi 2:20

365 ANOGOSHIA LAI AZUNGTSÜ TAYONGZUKBA
Nü Lai tanü atema: Efesa 1:15-5:14

KHRISTANTEMI KONGSHIBA TASHI

Rogonü, Luchii  12

Mathi 5:14
Nenok alima tesangwa. Tenem nung aliba yimti memiimtet.

Iba tatembang mapang nung, alima teraksa-i Tsüngrem oji kanga 
aritepa nungdaker. Khristantemji item melenshiba teinyaker ka lir, 
tesangwa Tsüngremer sentsü bener arurtem lir. Tanü Laishibai, enoktsüa 
ashir, na tangar ka kongshitsüba soa lir, aser nungdaka alibatem ajeba 
angashitsü atema lir. Nai Tsüngremer sentsüwangshi ne mapa nung 
enokang, Khrista indang shisatsü tajung aser tetemsübaji ne tanela 
nung alibaji jungkai-adokdakjang.

Tanü nai lumia sarasadem dang, bilemang Khristan temi dang tangar 
dak kongshitsüba Khristan ka asütsüla. Iba imti aser linuk nungji na tang 
tanela temeshi agi sünga lira, iba jaka nungji osangtajung agi tangar 
den talila kongshi aotsüla. Na alidak alimaji kongshiang, osangtajung agi 
memchir taküm nung konshiang, kechiyong tanelai jangrabaji ne taküm 
asoshi pa mulungba lir. 

AINKAR TAYONGZUKBA
Ni tanelai kü nem ketang agutsüba ajanga jembir, kintemji osangtajung 
agi oa kongshitsü. Aser Khristan ola kaji tuluba küma aotsü, Yisu tenüng 
nung! Amen.  

LAI TAZUNGTSU
Habakuk 2:14

365 ANOGOSHIA LAI AZUNGTSÜ TAYONGZUKBA
Nü Lai tanü atema: Efesa 5:15-6:24; Filipi 1-2

AZÜKARU KÜ MEYONG

Küptoknü, Luchii  13

3 Yohan 1:2
Temeimbatem, ne taküm koda renloker, aji oda ajak nung na renloka 
aser anema alitsü ni sarasademer.

Alima nung oset, rongsen tenük agi angubaji azükaruba. Tetezü ta sayur, 
aji agi nisung aikati azükaruji rongsen akaba agi medemtanger. Saka iba 
dak nungi temaba lir. 

Azükaruba tetezüji lenmang ai sü lir. Ibaji ne dak tashi alibaji agi, nai kechi 
inyakner, nai koleni oner aser nai kechi süner khrista sentsüwangshitsü 
asoshi lir. Ibai ajanga Tsüngrem peladaktsütsüba tashi lir, tanela den 
jajang, aser pa sentsüwangshi ne taküm nung adokdakjang. Iba takümji 
tepela agi sünga lir aser maneni münürem agi sünga aliba lir aser alima 
osettem nungi temaba lir. Azükarubaji tangar yaria moatsütsü tashi 
akaba lir. 

Lai shibai ashir, yosepji azükaruba nisung ka liasü (Lipok 39:2) kechiyong 
pai pa kibur potiphar kidang azükaruba bener arudaktsü. Na azükarutsü 
yuja lir, tanela, shisatsü, temang aser alima oset nung tang masü saka 
tangar atema azükaru daktsür, Ibaji shitaba azükaru lir.

AINKAR TAYONGZUKBA
Ni azükaru kü dangi tang arutsü jembir. Tsüngrem o kü temang aser 
rongsen nung takokba lir. Ozü kibong aser tangar-a azükarütsü ni ajanga 
Yisu tenüng nung! Amen.  

LAI TAZUNGTSU
Tazüngkunem 8:18; 2 Korint 8:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Filipi 3-4; Kolosi 1

OZÜ KIBONG

Amungnü, Luchii  14

Yihusua 24:15
Aser Kibuba tenzüktsü nenoki memulungra nenoki shiba tenzüktsü 
tanüsa shimtetang. Ayong ajanger nenok tsüraburtemi tenzükba 
tsüngremtem asü, mesüra nenok tang aliba Amor nunger tsüngremtem 
tenzüktsü. Saka ni aser ozü kibongibo, onoki Kibubaji tenzüktsü.”

Yihusua i kibong indang tashiji angateta liasü. Pa taküm tatembang anasa 
arudang, pai Israel lenirtem ajak dang Tsüngrem nungi anguba tatembang 
osang agutsü, aser Tsüngremi taoba mapang nung temoatsü agutsü 
ajak bielmtetdaktsü (Yihusua 24:1-14) aser parnok dang Tsüngrem den 
teti ochi shia alitsü ajungshi. Pai osang agutsü, tatembang makaba o pei 
kidang azüngba aser inyakba pai ayongzüka shia liasü,” saka ni aser ozü 
kibongibo, onoki KIBUBA tenzüktsü.”  

Reprangang, Yihusuai pa sasa shia liasü? “Saka pai ni.” Ta tatembang nung, 
pa sasa nangzüka liasü. Nai ne sasa kibuba tenzüktsüba shimtettsüla. Iba 
ya ajungbena atalokba masü, aser ibai senmang agutsütsüba masu, karibo 
tamangji senmang agutsür, saka nai ne sasa mulungtetang. 

Iba benjong tsüngküm nung, Nür kibongi Tsüngrem tenzüktsü shimtetang. 
Iba ya sempet tulutiba nenoki lemsang. Tsüngrem o kulemi züngang, 
külemi sarasademang, aser tanela nung kulemi ainang. Sensatsüba ajak 
nenok temulung nungi piladakjang, ajak den yimjong liang, aser tanü nungi 
tenzüka kati ka den meimtepa, jungtepa liang. 

AINKAR TAYONGZUKBA
Ni shiner, ni aser ozü kibong temulung ajaki Tsüngrem tenzüktsü. Shinga 
tesülen meyotsütsü, ozü kibong nung Tsüngrem teyong nung yutsütsü. 
Yisu tenüng nung! Amen.  

LAI TAZUNGTSU
Tenüngsang Ken 133:1; Tenyartem Mapa 10:2 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Kolosi 2-4; 1 Tesalonika 1:1-2:12

NÜ SASA SHINANG

Tentonü, Luchii  15

1 Timoti 1:18 
Kü chir Timoti, nai tamang aser mulungsentsü tajung yua, tongbang 
tajung raratsü asoshi, akhidang ne indang shin otem amato ni ne 
nem iba ozüng nungloka yutsür. 

Lai shiba nung temoatsü aser shin o nü taküm asoshi sünga tang lir. Nai 
aji aroka shisatanger na? na asoshi shin jembia aliba nungji nai kechi 
inyak, Lai shiba nung ta asoshi kanga tebilemtsüba aji zülua lir? Kari 
ashir, “kü taküm asoshi tanü tashi shingai shin o magütsü.” Süra prangla 
ne sasa shin ang! 

Tsüngremi ashir, shin ba sempetji nai nükshila, kechiyong iba ya kanga 
nungdak sempet ka lir. Tanü Lai tekongi, Timoti tang ashir rara tajung 
rarang. Iba den külemi shin o pa asoshi a lir, tetezü iba Tsüngrem o 
asü nung pai nok o nü ama amshitsüla, aser ibai Timoti asoshi anünga 
mali, ibaji ne den a küsa lir. Osangtajung, kintem dangi abentsü. Asenok 
shin agutsüba nisung, shin o ajanga yanglu. Shin baji pa sasa Tsüngrem 
nungi arurba lir.

AINKAR TAYONGZUKBA
Ni shiner kü dang jembiba o ajakji atalokdakjang kechhi sa tenoktangba 
aruaka. Ni milak ayongzüker kechisarena ni ni sottsü meranger ajakji 
rongdoktsü Yisu tenüng nung. Amen 

LAI TAZUNGTSU
Daniel 11:32b; 2 Korint 14:39

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Tesalonika 2:13-5:28; 2 Tesalonika.

TEMESHIBA TEMANG

Sangtennü, Luchii  16

3 Yohan 1:2
Temeimbatem, ne taküm koda renloker, aji oda ajak nung na renloka 
aser anema alitsü ni sarasademer. 

Tanü iba Lai tekongi ashir, temeimbatem ne taküm koda renloker, aji oda 
ajak nung na renloka aser anema alitsü ni sarasademtsü. Anebtsü dang 
masü. Tsüngremer sentong na asoshiji temeshiba temang. Pai na tekolak 
menüba, imra agi shirangba, temang metaba, item tashidak malitsü 
diabetes, tepokiashiba mesüra teti doctor dangi aoba mesüdaktsünür. 
Pai na atema tajungtibaji meshirangdaktsünür. 

Anebtsüba dang nungi nü taküm nung temabaka lir. Tsüngremi na 
tashidak balala agi shirangbaji mesüdaktsünür. Pai nai takokba talidak 
kati arudaktsünür. Kong na kodanga meshirangtsü aser nai temeshiba 
temangji kechi ar nai angatettsü, tanebtsüba anguba dang nungibo 
meshirangbaji tuluba. Na khrista nung tasen poktetba, shirangbaji tajen 
Lai nung aliba mapa lir, tanü nungi ochiba temeshi temang anema aliba 
nung liang! 

AINKAR TAYONGZUKBA
Temeshi temangji Tsüngrem kü nem agutsübaji pa senmang lir. Ni shiner 
tanü nungi shirangbai kü dak mekongshitsü, temang tsüka shirang, 
mesen bacteria mesüra virus kechai kü talidak anasa mangutsü Yisu 
tenüng nung! Amen 

LAI TAZUNGTSU
Rom 8:11; Isaia 33:24

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Timoti 1-5

ARISHI TALANG

Rasemnü, Luchii  17

2 Timoti 1:10
Saka tang asen Kümtetdakba Khrista Yisu jungkai adokba ajanga 
tesangwadaki adokdaktsüogo. Osangtajung ajanga tasübaji pai 
tatem kümdaktsü aser taküm o tasüba na sangwadaki bener aru.

Aki Lai shiba mapang nung nisung kar küm noklang tugo (9 yrs) tema 
tashi taküm liasü. Saka alima nung temenen züin dang memchir taküm 
kanga tatsüba i atsüzük. (Lipok 6:3) tanü Lai shibai asenok dang ashir, 
Kibuba Yisui metetdaktsür arishi talang ka liasübaji, tatsüba aküm, ibaji 
temenen nenaba ajanga lir. Saka pai pei taküm bendanga agutsüba 
ajanga, pai temenen nungi tekümtet agutsü aser teti tatem makaba 
taküm angutsü mela.

Süra, asenok masütsü a na? Alima yimya agiba Hau! Saka asenok nem 
tashi agutsüba ajanga alima nung küm alitsüba dang nungi temaba 
alitsü. Nisung aikabo taküm alitsü aser kodang jangzü aputir ayiba 
atuba nung atentsü. Arogotem iba ochi nung soter tesangwa nung 
jajatsüla. Ne dak Tsüngrem taküm lir, temeshi taküm idakji tashidak 
mesüra tasüba mali! Na Tsüngrem temeshiba yimya nung lira, na pa den 
lemsatepertem. Tsüngremji meshiranger mesüra masür süra, na tasüba 
lenten nung alitsüba nungdak mali.

AINKAR TAYONGZUKBA
Ni Tsüngrem o nung akanga noktaker koba shi nung anema aliba aser 
teret nung taküm lir. Ni tang jembidang kü ola nung temeshiba tashi 
ni kazü-a yoker iba agi kechi agia ni anasa ajanga maitetsü Tsüngrem 
tashi tulu agi shibangar lir, aser kü nem arishi talang agutsür Yisu tenüng 
nung! Amen. 

LAI TAZUNGTSU
Tenüngsang Ken 91:16; 1 Tesalonika 4:16-17

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Timoti 6; 2 Timoti 1-4

TAKOKBA KÜ MEYONG

Yangtepnü, Luchii  18

Anitet 17:11
Kodangsa Mosai pei teka mekanga liasü idangji Israel nungeri 
akok, aser kodangsa pa teka aludir, Amalek nungeri akok.

Sentep kidang asenoki ashir, “teka mekangang.” Sarasademtanga 
aser Tsüngrem tenüngsanga külemtanga kechiba? Kechi aser ne teka 
nung tashi ain lir, iba ajanga takok bener arur. Pauli Timoti tang shiti 
zülu dang ashi, teburtemi tesem ajak tang nung temeshi teka mekanga 
sarasademdaktsünür.” (1 Timoti 2:8)

Tanü Lai tekongji jangja reprangang, amalek nunger den tongpang 
raradang. Aron aser Hur nati lung ka bener arua ayu aser iba manung 
Mosa amen aser tena pa anasa kati külen, kati külen ta pa teka ajunketa 
amer anü malutashi mainshi-i liasü, Amalek nunger ajak makok tashi, 
aser parnok ajak nok agi laodaktsü. Teka mekangbaji tanelar sentong ka 
lir, iba ajanga na takokji maneni angur. Ibaji alimai mangatetsü, saka iba 
tamang mapa! Ibai Mosa dak inyakra, ne dak-a inyaktsü, tanü ne teka 
mekangang aser takokbaji ayongzükang!

AINKAR TAYONGZUKBA
Ni teka mekanger sarasadem tang, tanü tenoktangba kü jakdangi arubaji 
takokba nguogo! Ni takokba ajak jazüker Yisu tenüng nung! Amen 

LAI TAZUNGTSU
1 Yohan 5:4; Tenüngsang Ken 63:4

365 ANOGOSHIA LAI AZUNGTSÜ TAYONGZUKBA
Nü Lai tanü atema: Tita 1-3; Filemon 1; Ibri 1:1-2:10

OSANGTAJUNG LIMA

Rogonü, Luchii  19

Rom 8:14
Kechiyong kwika Tsüngrem Tanela agi anir, parnok Tsüngrem 
chirtem lir. 

Tanü Lai shiba tekong ya tanela nung tain akümba tem asoshi lir. Ibai 
ashir, Tsüngrem chir shiba tanela nung kanga mongin lir item asoshi 
ashir. Shir sa tanela temeshi-i anir idakji jajabatem lir. 

Shiba sa alima nung sangtajung nükla tem anidaker itemji lir. Tsüngrem 
o nung ashiba tanelaji anidakang, o agi, aser o ajanga lir. Kodang ne 
taküm nung mapa tulu inyaktsü bilemer Tsüngrem tang masüngdangi 
teinyak. Mapang agia pai anibaji bushiang, aremzüka atang pa ola 
mangashi tashi, pai ola ne tanela nung angang aser pa ashiba ola nungji 
kodanga tetoktep. Ibaji tanela nung tain akümba lir. 

Tanela temeshi ne taküm nung akabaji alima map ama ne nem tetemsü 
aser tejangja lenmang nung ne taküm aser nür arogo anitsüba tanela 
anendakji na lir, Tsüngrem tanela anendak. Na tanelai anira, ne arogoji-a 
tanelai anitsü.

AINKAR TAYONGZUKBA
Tebangi nungio atokba, lenmang mera jajaba aser ni telemtet agiba 
ajakji Tsüngrem tanelai aniba nung jajatsü. Ni alidak lima aser kü arogo 
tajungtiba melener Yisu tenüng nung!

LAI TAZUNGTSU
1 Peter 5:2-3; 1 Yohan 1:6-7

365 ANOGOSHIA LAI AZUNGTSÜ TAYONGZUKBA
Nü Lai tanü atema: Ibri 2:11-6:20

LENIR ASOSHI SARASADEMANG

Küptoknü, Luchii  20

Rom 15:30
Adianutem, ni nenok dang asen Kibuba Yisu Khrista temeim ajanga 
kü den külemi ni asoshi Tsüngrem dang maneni sarasademjang ta 
mepishir

Tenyar Pauli pai shiti züluba ajonga nung pai tamangertem dang 
pa atema sarasademji mepishi, pai metet sarasadem ajanga pa 
sayutsüngiba wadang nung tashi aita kongshir. Iba ochiji tanü a kasa 
lir. Khristan ka asü nung, Tsüngremi nenok tema nung shirnok yutsü, 
parnok atema sarasademtsüba ajar. Kechiyong kibuba Yisu tenüng 
nung aser nai Tsüngrem tanelaji meimba yong lir. 

Nai pa oji zünga ora, nai angutsü item sarasadem ajanga Khrista 
temang nung tajangzük tulu angu. Pauli rasa ashir, koda Tsüngrem 
imli nung tajangzük angur. Nai kodang lenirtem atema sarasademer, 
tanelatem kümzüker, taküm tem melenshir aser Yisu tenüng ajungketer. 
Tamangertemi sarasademba ajanga arogo nung shimtetba lenirtem 
tasü itdaktsür ta parnoki metet. Parnok tasüaita aser talangba tejaklen 
noktaker. Parnoki metet nenoki parnok tekaji sarasadem nung amer 
ajungketer. Nai teti sarasademtsüba mapang yangluang. 

AINKAR TAYONGZUKBA
Ni arishi talang, temeshi temang anema aliba, tesünep aser tepela 
lenirtem asoshi jembir. Ni ayongzüker, tashi tasen agutsütsü Tsüngrem 
imli asoshi tali inyaka tanela jenti khrista dangi kümzüka anir arutsü. Yisu 
tenüng nung! Amen

LAI TAZUNGTSU
Efesa 6:19; Kolosi 4:3 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Ibri 7-10

TSÜNGREMI SARASADEM 
MEPISHIBA 

Amungnü, Luchii  21

Mathi 9:37-38
Idangji pai pei nütsüngtem dang ashi, “Alu rutsü jenti kar, saka nübu 
ishika dang. Anungji nenoki aluruba Kibuba dang pei alurudaki 
nübu yoktsü sarasademang.

Tsüngremi sarasadem mepishiba kangabo mali saka yangi pai mepishiba 
lir. Pai aji meshibaji pa temulung nung jangraba jungka adokdaktsür 
aser ne nem tembar asütsüba mapang agutsür kechiyong Tsüngrem 
sentongji alima nung atalokdaktsütsü asoshi. Iba kasa Tsüngremi ashir, 
“Ni yaseta alinungbo ni ne dang aji meshila,” (Tenüngsang Ken 50:12) 
saka pai mapang agia pai temepishiba metetdaktsü. Iba ajanga ne dang 
ashir ya koda nungdak lir. 

Asen Tebui nungdakba tulutibaji nübu, shibai alu rutsü aotsü melunger, 
tanela jenti kümzüktsütsü atatadaki. Iba küm christmas tsüngküm ya 
tetemsü mapang ka ne sarasadem temepishiba langzütsüba mapang. 
Tanela nai koba kümzüktsüba bushir, itemji renemer atataki, iba atema 
sarasadem asütsü menungdaker, kechi nungdaker süra nübu lir. Iba ya 
Tsüngrem tebilemba, nai tanü atalokdakjang! 

AINKAR TAYONGZUKBA 
Ni shiner ni Tsüngremi mepishiba sarasadem atalokdaktsütsü lir. Ni 
takoker nübu ka tatembang mapang nung alu jenti rutentsü asoshi. Ni 
ajuruba nisungtem shibai Tsüngrem memetet itemji Tsüngrem dangi 
meyiptsü aser pa asoshi alitsü Yisu tenüng nung! Amen 

LAI TAZUNGTSU
Yohan 4:35

365 ANOGOSHIA LAI AZUNGTSÜ TAYONGZUKBA
Nü Lai tanü atema: Ibri 11-13

YISUI INYAKOGO

Tentonü, Luchii  22

Kolosi 1:27
Aser Bendangertem rongnung iba miim o sentsüwangshi rongsenji 
kechi koda lir, aji temeshipur nem metetdaktsütsü asoshi 
Tsüngremer sentongji liasü, aser iba miim oji nenok dak aliba 
Khristaji lir, paji nenok sentsüwangshi teimla. 

Asenok benjong tulutiba amongba khristmas tetezüji Yisui pa sentong 
atalokdaktsü. Pa kechi inyaktsü atema aso, pai inyakogo! Sentsüwangshi 
Hallelujah! Bilemtangang, pa iba tenangzükba ya meinyaka asübo, 
asenok ya kechi ataloker lila. Asenok taküm ya tazüng aser aseni 
mebentetba teimla mekai lila. Saka pa aru, asenok den ali, asü aser 
tanaben shia aru, kechiyong na aser ni shitaba ochi taküm alitsü asoshi.

Asenok benjong amungbaji chiyungtsü, kentenba sentepba ajak dang 
nungi tematibaji khristmasji khrista atema tang lir. Pa shiba aser pa 
kechiba aru. (Mathi 1:23) “Ajiang, tasüngtet, aiürji temang mazüngi 
akümtsü aser jabaso ka asotsü, parnoki pa tenüng Immanuel ta ajatsü, 
koba tetezü “Tsüngrem asen den lir.” Tsüngrem asen den lir; asenok 
kisung masü. Teyangluri pai yangluba den alir. Koda temoatsü! Iba 
khristmas ya nai bilemang, pa tasoba anogo, saka asenok sempet angu. 
Tanü asenoki khristaji asenok nem agutsüba sempet benjong mongti! 

AINKAR TAYONGZUKBA
Khrista kü dak lira, tsüktsü tamakoktsü tanü nungi tenzüka pa 
sentsüwangshiji kü taküm nung tali sangwatsü, Yisu tenüng nung! 
Amen.

LAI TAZUNGTSU
Yohan 1:14

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yakob 1:1-4:10 

TEKÜLEMDAK TASH-AIN

Sangtennü, Luchii  23

Efesa 1:20-21
 Kodang Tsüngremi Khrista tasü nungi shia arudaktsü aser kodang 
yimsüsüba ajak aser bangdak ajak aser ain ajak aser yimli ajak 
madak, aser tang mapang nung masü, saka tarutsü mapang nung 
tenüng ajak madak pa tetushiba asütsü, kotak talidak nung Tebui 
pei tajichilen Khrista mendaktsü; iba tashi inyakba agi Tsüngrem 
ain koda tulu aji jungkai adok.

Nisung kari ashir iba nisung ya “kü tajichi teka nisung lir, “tetezü iba 
nisung agi pa asoshi kechi nungdak aji jembitsür, yamaji Lai shibai ashir, 
yisu Khrista tebu tajichilen mendaktsü, iba tetezü, pai Tsüngrem tashiji 
sota mena lir. Tsüngrem ain koda tulu aji Yisu ajanga jungkai adok.

Kibuba Yisui kecha tena memedemtangtetba ajak madak tashi-ain pai 
am-a lir. Pa tenüng ajak madak tetushi lir, aser pa ketdang süba jenjang 
ajak madak tashi-ain senmanger lir. Iba tajungtibaji ne den kasa tashi-ain 
nung lemsateper lir. Iba kibur Yisu Khrista ji tanü asenoki benjong asür, 
pa kinü ka tsük mejakdak su nung ali masü! Pa tashi-ain tatembang 
maka, aser pa shinga dena medemtangtsü makok. Hallelujah! Na oang 
aser tanü nai meteta tashi-ain ajongaji iba anogotem atema agutsür.

AINKAR TAYONGZUKBA
Ni khrista ajanga iba tashi-ain jaka nung mena lir. Ketang süba pa dak 
alibaji kü dak-a lir. Ni tematiba tashi-ain nung talibosa maotsü, Yisu 
tenüng nung! Amen 

LAI TAZUNGTSU
Ibri 1:1-3

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yakob 4:11-5:20; 1 Peter 1:1-3:12

NE TEMEIM INYAKA SAYUANG

Rasemnü, Luchii  24

Efesa 3:19
Aser temetetba ajak dang Khrista temeim metettsü asoshi, 
Tsüngrem tabensaba ajak agi nenok asüngtsü asoshi, ni Tebu dang 
sarasademer.

Khristmas mapang nung ni na meimer ta ashitsübaji kanga temela iba 
mapang ya Khristmas benjong tepela mapang ka lir. Saka nisung aina 
kati aibelena taremzükbaji temeim ta bilemer, ibaji kasa ta bilemer. Levi 
19:18, Lai shiba nung ashir, “Nai na kiyonger dang pei ama meimtsüla.” 
Yangi “kiyonger” ta ashibaji shirnok na anasa lir, medemer, kinunger, 
arogo purtem, na anasa aliba kiyongertemji tang masü. Saka nisung kwi 
na kati ochi agi ashir, nai na meimba tangar dak-a benshir asü masü?

Kibuba Yisu Khristai arur Tsüngrem temeimji lenmang bala kati junkai 
adoka sayu. Pai ashi “nisung kati pei tembartem asoshi pei taküm 
agutsüba dang nungi tuluba temeimji shinga daka melika.” (Yohan 
15:13) pai temeimji Tsüngremi tsütsü nungi bilemba sayu, pai iba 
temeimji sayutsüngiba tang masü, saka pai pei taküm-i inyaka sayu. 
Iba Khristmas nung ya na mapa ka inyakang aser nai tangar shitakba 
meimer ta sayuang.

AINKAR TAYONGZUKBA
Tsüngrem temeim i kü melungjang süngdakjang, aser tangar meimtsübaji 
ni atema temela asütsü. Ni iba temeim ya iba küm khristmas nung tali 
inyaka sayutsü. Yisu tenüng nung! Amen. 

LAI TAZUNGTSU
Galatia 2:20

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Peter 3:13-5:14; 2 Peter 1-2

KOTAK TENYAR OSANG

Yangtepnü, Luchii  25

Luk 2:11-14
Kechiaser tanü nenok nem Dawid yimti nung Kümtetdakba ka soja 
lir, paji Kibuba Khrista lir. Aser nenok dang temaitsüji ya alitsü: 
nenoki tanur ka kinü sü agi meir tsük mejakdak su nung mejanga 
angutsü.” Aser aoksa tenyar denji kotaker telok nungi jenti adoka 
Tsüngrem tenüng sanga ashi, “Tematiba nung aliba Tsüngrem dang 
sentsüwangshi, aser alima nung pa temulung achiba nisungtem 
rongnung tesünep.”

Koda tebur tajung osang aseni agizüker, iba anogo na aser ni tajungtiba 
atema ajak melenshi. Hallelujah! Tebu sentong atalokdaktsütsü asoshi 
Yisu aso, aser Tsüngrem temeim ji jungkai adokdaktsü. Pa tenla 
agutsüba san chanu aküm, asen tekümtet angutsü asoshi pai pa taküm 
jenjang tulu angutsü aser memchir Tsüngrem den telongjem-i bener aru. 

Bilemtangang, ajak metetba, ajak tashi-ain akaba tematiba Tsüngrem ne 
kija alitsü memelungba agi pai sentong tematiba yanglu, ne den alitsü 
aser ne dak alitsü asoshi. Na koleni odir, kechi inyaktir, pa ne den idakji 
lir. Iba ya senti rongsen tulutiba memchir nem agutsü. Tanü Yisu asoba 
benjong tuluji pelatepa külemang, iba ajanga na asoshi kechi bener aru 
aji nai metetang. Merry Christmas! 

AINKAR TAYONGZUKBA 
Ni shiner kü taküm tepiyong, ni iba Khristmas tetezü ochi tuluji kodanga 
mamatsü. Ni iba osangtajung ya alima nung nisung ajak dang proktsü. 
Kangapelar kibur Yisu! Hallelujah! Tsüngrem nem sentsüwangshi. Amen.

LAI TAZUNGTSU
2 Korint 4:7

365 ANOGOSHIA LAI AZUNGTSÜ TAYONGZUKBA
Nü Lai tanü atema: 2 Peter 3; 1 Yohan 1:1-3:12 

KÜ DEN TEMABA

Rogonü, Luchii  26

Filipi 2:3
Ambangyim aser amajok asüküm agi kecha teinyak; saka ajemalu 
shisatsü agi nisung shiai pei dang nungibo pi taoba ta züngshiangma.

Nai ne mapa inyakdak mesüra university nung alima nung actor tajungtiba 
khen atema arua lira? Nisung aikati pa anasa oa talila akhümtsüba 
jembitsü (jaoktsü) karibo parnok anüngdang chiyungi-a mo-oi pa nem 
akhümtsübu agutsütsü atema aotsü tanü Lai shibai tekongi ashir, nisung 
ajak den yamaji kasa tang liang.

Tanü o “esteem” tetezü tamatiba akhümtsübu agutsüba. iba ya Greek o 
nungi aruba “hegeomai” tetezü kar atema züngoga bilemdangtsüba. Iba 
ajanga ashibaji tangar atema, parnok temaba ta nai teti bilemang. Parnok 
nungtogo a süang mesüra tilar a süang. Asenoki teti yamaji, pei sasa 
ajemalua asen den tangar temaba ta lira, alima nung timtem aika samatsü.

Asenoki küm tasen ka nung ajemok dang, tangar be den tamab ta 
bendanga agujang aser parnok nungdak mesüng reprangang. Iba agi 
nai ne sasa na asoshi tang bilembaji masü, saka nai na anasa alirtem 
dang nai tangar atema bendanga agutsübaji, parnok a na nungi lesson 
ka angazüktsü.  

AINKAR TAYONGZUKBA 
Küm tasen nung, ni asoshi tang bilembaji masü ta sayutsü. Nisungtemi 
khristaji ni ajanga ngudaktsütsü. Yisu tenüng nung! Amen.

LAI TAZUNGTSU
Yakob 4:6

365 ANOGOSHIA LAI AZUNGTSÜ TAYONGZUKBA
Nü Lai tanü atema: 1 Yohan 3:13-5:21; 2 Yohan, 3 Yohan; Yihuda 1:1-16

TSÜNÜ RONG NUNGI KUMZÜK

Küptoknü, Luchii  27

Luk 10:3
Nenoki oang, ajiang, tsünü rongnung san chanutem ama ni nenok 
yoker.

Tsünü rongnung san chanutem ama ni nenok yoker. Idakji kecha 
tajangzük mangur, kechiyong tsünü i sanji chiadoker, reprangra sanji 
tashi mait aser yakta yurur, saka san nükeri parnok nüka wazüka yutsür.

Kibuba Yisu Khrista, asen san nüker tajung, pai pa taküm agutsü aser aji 
talubosa akatsü asoshi aru. (Yohan 10:10-11) pai pei taküm agutsü ne 
taküm tsünü tasashi lendong nungi kumzük asoshi. Pai janjang tasatiba 
na kümzük asoshi agutsü. 

Na san nüker tajung kübok dak kümzüker len pai nair. Pai kodanga ne 
kisüng meyoktsü aser metoktsütsü, nai lendong tetsübu. Nai küm tasen 
nung tejaklen reprangtang, ne san nüker tajungji ne sülen lir. 

AINKAR TAYONGZUKBA 
Ni anogotok shia aodang ne aser kü kibong kecha lendong agi 
mekongshitsü. Ni sannüker tajungi anir. Shibai lendong nungi wazüka 
kümzüka yutsü. Hallelujah! Amen. . 

LAI TAZUNGTSU
Ezekiel 34:11-16

365 ANOGOSHIA LAI AZUNGTSÜ TAYONGZUKBA
Nü Lai tanü atema: Yihuda 1:17-25; Jungkai Adokba 1-4

IBAI KOTAKERI CHIYUNG AGUTSÜR

Amungnü, Luchii  28

Tazüngkunem 29:5
Küm lir ni nenok arem nung aniogo aser nenok süoshi tejen maküm, 
mesüra nenok tsüngsem meraksa.

Tsüngrem nisung tenangzükba limai aodang parnok süshi kodanga 
meraksa. Ibaji sayatenya agutsüba lir. Ochiji nai nembanga tetoktsü iba 
agi küm lir (40 yrs) aser 14,600 anogo Tsüngrem kotaker sayatenya agi 
aguja liasü.

Alima yimya agibo Tsüngsemji ita thi aser ita ter ana nung melentsüba. 
Saka Israel chirtem Tsüngsem ita 480 (months) tashi memeleni sema 
liasü. Parnok küm kasa nung ma-in i ali asü mesüra, tetsüngji küm lir (40 
yrs) tashi kasa dang liasü? Masü, temang ulua ainer aser temang nung 
temeleshiba lir. Saka Tsüngrem tashi-ain kotaker sayatenya agi parnok 
sota ania liasü, parnok nungdak atema shisabulutsü mali asü. Ibaji tejen 
Lai mapang nung agutsü liasü. Tsüngremi na kwi ka tali moatsütsü, tanela 
temeshi nung tanaben soa alirtem asoshi! Shisabulutsü mali, na kechi 
nungdak Tsüngremi teti agutsür. Kechi tia nung liaka.

AINKAR TAYONGZUKBA 
Ni shiner, kotak nungi chiyungtsü kü taküm asoshi agutsür, Ni 2026 nung 
kecha agi a manüngtsü ajak tajung lir. Kü chiyungtsü sünga lir, aser kü 
soshi (wardrobe) ji moshia lir. Ozü kibong temoatsü ba lir Yisu tenüng 
nung! Amen.

LAI TAZUNGTSU
2 Korint 9:8

365 ANOGOSHIA LAI AZUNGTSÜ TAYONGZUKBA
Nü Lai tanü atema: Jungkai Adokba 5:1-9:11

TSÜNGREMER TAMAITSÜ LIR

Tentonü, Luchii  29

www.goodnewsdailydevotional.com

Efesa 1:13
Aser nenokia ochi oji, oda nenoki tekümtet osangtajung angashi 
nung, aser nenoki Khrista dak amang nung Tanela Temeshi temaitsü 
nenok dak ajen. 

Company tulutemi parnoki oset yanglubaji parnok tenüng ka agutsütsü 
aser raksara parnoki warranty agutsür, parnok ibaji raksa mejungra, 
osetji melentsür tasen aki, warranty tsüngta nung lira oset tasen ka 
agutsür.

Iba kasaji, na tanela temeshi- i tamaitsü ajena lir, pa ji alima ajonga 
yanglu sangi lir! Tsüngremi na yanglubaji tarak maket aser pa yanglur 
warranty agutsübaji kodang matemer. Tsükchir- i ne taküm nung 
raksatsütsü meranga ka pai kodanga makoktsü. Ne taküm ji Tsüngrem 
temeshibai shibanga lir, timtem kodanga nür kishi- i maitsü. Kodang pai 
na yangluba ochi tanela nung jajatir, nai pungmang nung-a mebilemba 
tamaba nung na zuin a aotsü.

AINKAR TAYONGZUKBA 
Ni Tsüngremi yangluba pa ka nung lir. Tsüngremji ajak dang nung 
temaba yanglusang lir. Pa teti tatem makaba tamaitsü enokja tsükchir 
i kongshitsü meranga aka, pai kecha makoktsü Yisu tematiba tenüng 
nung! Amen 

LAI TAZUNGTSU
Isaia 54:17 

365 ANOGOSHIA LAI AZUNGTSÜ TAYONGZUKBA
Nü Lai tanü atema: Jungkai Adokba 9:12-14:8

NA SHIMTETBA LIR

Sangtennü, Luchii  30

Obendangertem 6:15
Gideoni langzü, “Oh Kibuba, ni kodaser Israel kümzüktsü? Ajiang, 
Manase nung kidong tashi maitiba, aser ozü kinunger rongnung ni 
tilatiba lir.”

Tanü Laishiba nung Gideon otsü ajanga tanelar ochi indang ka jungkai 
adokba sayur. Na khrista den takokba nung jajatsüba kanga nungdak 
ka lir. Khristan aika nisungi yangluba telempet yimya nung aliba angur, 
alima liba lira aser lokti nung noktakba jenjang, ngur, Tsüngremi ajabaji 
ratamata mejangjar. Parnok i alimai reprangbaji agizüker na shibar ta 
repranger. Saka nai bilemba agi na atsüzuker. Saka nai tetemsüba nung 
notakra, na nür kibong aniker ka asütsü.

Bilemtangang, Gideon i tangari tebilemba nung aser talenba nung ali 
nungbo, pai takok angutsüba ajakji tamakok ngur lila, kechiyong pa 
sasa Tsüngrem tsüngdang pa koda senti-ar mangatetba ajanga asütsü. 
Küm tema arudang, nai metetang Tsüngremi shimba ajanga talenba aika 
salatsür iba küm tasen nung ya, pai na pa indang ta shimtet, aser pai na 
tamatiba nung pa imli mapa asoshi amshitsü!

AINKAR TAYONGZUKBA 
Ni küm kwi ka aji mesüngshir, koba kibong, koba yimya, tetsür asü tebür 
mesüra kechi kin nungi aji mezüngshir, Tsüngremi moatsütsü jenjang 
nung, Ni küm tasenji ajangshitsü! Ni shimtetba lir! Hallelujah! 

LAI TAZUNGTSU
Yihusua 1:9

365 ANOGOSHIA LAI AZUNGTSÜ TAYONGZUKBA
Nü Lai tanü atema: Jungkai Adokba 14:9-18:24

ZÜLU TENZÜKANG

Rasemnü, Luchii  31

Tenüngsang Ken 45:1
O tajung agi kü mulungjang moshia lir, chuba atema ni iba ken 
tenyudang; tezülur tajung kolem ama kü temeli renema lir.

Nai bank nung sen agizüktsü atema chequeji tazüng agutsüra, bank 
nung tenyaker temo ashitsü, ya temakitsü, nai langka züluang ta ashitsü, 
idangji na kechi inyaktsü? Nai cheque nung nai sen kwi agizükner aji 
zülutsü.

Tsüngremi ne nem cheque tazüngka agutsüra tanü, küm tatembang 
anogo nung, nai küm tasen atema nai kechisa jangrar aji zülutsü akok. 
Kodang solomon i cheque tazüng ka angu, pai pa jangraba zülu, indang 
yongji Tsüngremi pa dang ashi, ni melogo!

Tang, temeli kolem tezülur ama, nai ne cheque tazüngji 2026 angotem 
atema züluang ne temeliji kolem ama küm tasen atema jembi tezükang, 
na meyiptsü lenmang ajakji, nai jangraba mapangtem atema jembiang, 
azükaru, temmeshi anema aliba temang, tepela aser tajungtem ajak. Nai 
kechi jembir, aji shitakba iba küm nung arutsü küm 2026 asoshi bener 
arung!!!!

AINKAR TAYONGZUKBA 
Iba küm tasen ya temelenshiba tajung ka lir, kü takümji tebur tajungta 
ni ayongzüker, ni kodanga shisabulua majebtsü aser anogoshia 
anisüngzüka mejangtsü. Kü küm tasenji tebur junga yangluogo Yisu 
tenüng nung! Amen.. 

LAI TAZUNGTSU
Apijemtsü Shin 18:21

365 ANOGOSHIA LAI AZUNGTSÜ TAYONGZUKBA
Nü Lai tanü atema: Jungkai Adokba 19-22

